
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

ПщIэ зыхуэтщI щIэджыкIакIуэ лъапIэхэ! 2026 гъэм и етIуанэ илъэс ны къуэм ди газетыр 
зыIэрыхьэну  хуейхэм абы щытрадзэну пIалъэр мэкъауэгъуэм и 23-м еух.

Ди ныбжьэгъу пэжу адэкIи фыкъэнэну, дунеймрэ лъэпкъымрэ ехьэлIа Iуэхугъуэ нэхъыщхьэхэм 
анэ дэлъ хубзэмкIэ къыдэкI газет закъуэмкIэ зыщывгъэгъуэзэным къы пыф щэну фыхуеймэ, «Адыгэ 
псалъэм» мазихым и уасэщ:

унэм ныфхуахьынумэ - сом 1130-рэ кIэпIейкIэ 82-рэ;
фэ езым пощтым къыщеIыфхыжынумэ - сом 1032-рэ кIэпIейкIэ 18-рэ.
«Адыгэ псалъэм» щытевдзэ хъунущ КъБР-м пощт зэпыщIэныгъэхэмкIэ и  управленэм и Iуэху-

щIапIэ псоми. Ди газетым Iэ тедзэным феу жьэ рэкIыну, иужь дыдэ махуэхэм нэвмыгъэсыну 
 фыкъыхудоджэ.

Донецк ЦIыхубэ Республикэм щыщ сабий 35-м, я адэ-
анэхэр ящIыгъуу Абхъазым зыщагъэпсэхунущ, я узынша-
гъэр щрагъэфэкIуэнущ. Ар я фIыгъэщ «Урысей зэкъуэт» 
партым, сабийм и хуитыныгъэхэмкIэ уполномо ченнэу УФ-м 
и Президентым и деж щыIэ Львовэ-Беловэ Марие, 
апхуэдэуи «Къэралыр сабийхэм папщIэ» фондым и «Пщэ-
дей дэкIмэ» щIалэгъуалэ проектым.

- ТХЬЭМАХУЭ зэхуакуитIым къриубыдэу сабийхэмрэ абы-
хэм я адэ-анэхэмрэ дэIэпыкъуныгъэ щагъуэтынущ IэщIагъэлI-
хэм я деж, апхуэдэуи ахэр хэтынущ творческэ, спорт, щэн-
хабзэ-зыгъэпсэхугъуэ, зыплъыхьакIуэ Iуэхухэм, дэтхэнэми 
психологхэр къадэлэжьэнущ, - жаIащ къызэгъэпэщакIуэхэм. 

Сабийхэр иригъэжьащ «Урысей зэкъуэт» партым къыб-
гъэдэкIыу ДНР-м и ЦIыхубэ Советым хэт депутат Ярош Сер-
гей. ЯжриIащ екIуу щIэщыгъуэ куэд ялъагъуу загъэпсэхуну 
зэригуа пэр, Iуэху щхьэпэр къызэгъэпэщыным хэтахэми фIы-
щIэ яхуи щIащ. 

УЭРДОКЪУЭ Женя. 

КъБР-м и Iэтащхьэ КIуэкIуэ Каз-
бек Къэбэрдей-Балъкъэрым щыщ 
ныбжьыщIэхэм Урысей Федерацэм 
и паспортыр щаритыжащ Iэтауэ 
ирагъэкIуэкIа дауэдапщэм. 

РЕСПУБЛИКЭМ и Iэтащхьэм сабий-
хэм ущие гуапэкIэ захуигъэзащ: 

- Фэ куэд къывэхъулIащ, дэтхэнэ 
зыми фи еджэкIэмкIи жылагъуэ гъа-
щIэм жыджэру фызэрыхэтымкIи 
ехъулIэныгъэхэр къэвгъэлъэгъуащ. 

Паспортыр къыщыфIэрыхьа дакъи-
къэм щегъэжьауэ фэ фыхъуащ 
 хуитыныгъэ псори зиIэ, ди къэрал 
щэджащэм и цIыху. Урысейм и 
тхыдэм фыхуэфащэу, фи адэхэм, 
адэшхуэхэм яхузэфIэкIар вгъэба-
гъуэу лъэпкъ щIэиныр фхъумэну 
 фэращ дызы щыгугъыр. Шэч къы-
тесхьэркъым  дэтхэнэ зыми фы-
къызыхуигъэщIа IэщIагъэр къызэ-
рывгъуэтыжынуми, хэкупсэ нэс фы-
зэрыхъунуми, флъэкI къэвмыгъанэу, 

Къэбэрдей-Балъкъэрым, ди Хэкуш-
хуэм щхьэкIэ фе джэу, фылажьэу 
фызэрыпсэунуми. Сэ илъэс щэ ны-
къуэ къэзгъэщIащи, си щхьэм теу-
хуауэ вжызоIэ: сэ срогушхуэ Уры-
сейм сызэрыщыпсэум. Адрей къэ-
ралхэми я тхыдэм сыщы гъуазэщ, я 
псэукIэри слъэгъуащ. Мып хуэдэ къэ-
рал лъэщрэ щэджащэрэ зыщIы пIи 
щыIэкъым. 

ХьэщIэхэм яхэтащ дзэ Iуэху хэхам 
щыIэрэ пэт, я бынхэм паспортыр 

къыщратыж дауэдапщэм хэтын пап-
щIэ къэкIуахэу Бабыгуей Рустамрэ 
ЗэкIурей Замиррэ. Республикэм и Iэ-
тащхьэм ахэр псоми къаригъэцIыху-
ри, Хэкум и щIыхькIэ зэрахьэ лIыгъэм 
папщIэ фIыщIэ яхуищIащ. 

ЗэIущIэм и кIэухым КIуэкIуэ Каз-
бек адэ-анэ псоми фIыщIэ яхуи-
щIащ  я бынхэр фIыуэ зэрагъэсам 
папщIэ икIи ехъулIэныгъэ яIэу гъа-
щIэр ирахьэкIыну щIалэгъуалэм 
ехъуэхъуащ. 

Лъэпкъ проектхэмрэ къэрал программэхэмрэ гъэзэщIа 
зэрыхъур щызэпкъраха, мы гъэм и япэ илъэс ныкъуэм а 
лэжьыгъэхэм кърикIуахэр щызэхалъхьэжа зэIущIэ КъБР-м 
и Iэтащхьэ КIуэкIуэ Казбек ядригъэкIуэкIащ республикэм 
и къалэ, щIыналъэ администрацэхэм я унафэщIхэм.

ЛЪЭПКЪ проектхэм хыхьэу щIыналъэхэм щызэфIагъэкI 
Iуэхушхуэхэм я гугъу ищIу къэпсэлъащ КъБР-м и Правитель-
ствэм и УнафэщI Мусуков Алий. Абы зэрыжиIамкIэ, муни-
ципалитет псоми щызэфIэкIащ абыхэм щагъэзэщIэну лэ-
жьыгъэхэм ятеухуа зэгурыIуэныгъэхэр зыхуэфащэ IэнатIэхэм 
ещIылIэным теухуа Iуэхур, гулъытэ хэха хуащIащ япэ игъэ-
щыпхъэ къалэнхэм. Лъэпкъ проектхэр мы зэманым ирихьэ-
лIэу гъэзэщIа мэхъу процент 32-кIэ, ар Урысей псом зэ ры щы-
щытым нэхърэ нэхъыбэщ.

Щхьэхуэу къытеувыIащ кIэрыхубжьэрыху быдэхэр дэшы-
ным еувэлIа операторыщIэм и Iуэху зехьэкIэнуми. Абы лэжьы-
гъэ куэд къызэрыпэщытыр икIи а къалэнхэр дагъуэншэу 
зэфIэха хъун папщIэ администрацэхэм я унафэщIхэми я нэIэ 
зэрыщIэтыпхъэр къыхагъэщащ.

КъимыдэкIэ, республикэм и Iэтащхьэм гулъытэ хэха хуи-
щIащ сабийхэм я узыншагъэр ирагъэфIакIуэу зегъэгъэпсэхун 
зэрыхуейм. Мы зэманым республикэм къыщызэIуахащ ла-
герь 57-рэ, абыхэм жэщми махуэми зыщагъэпсэхуу сана-
торэхэм яIэхэри, еджапIэхэм ныбжьыщIэхэр махуэкIэрэ щы -
Iэу къыщызэрагъэпэщахэри яхэту. Iэтащхьэм муниципалитет-
хэм пщэрылъ ящищIащ а IуэхущIапIэхэм я лэжьыгъэм и фIа-
гъым зэпымыууэ кIэлъыплъыну.

Урысейм и махуэм зэкъуегъэувэ нэ-
хъыжьхэри нэхъыщIэхэри, дэнэ щIыпIэ 
щыпсэури, IэщIагъэкIи, лъэпкъкIи, зэра-
хьэ динкIи зэмыщхьхэри. Дэ псоми фIыуэ 
тлъагъу ди Хэкум дыщопсэу икIи дэтхэнэ 
зыми хузэфIэкI хелъхьэ къэралым и 
зыужьыныгъэм, ар нэхъри лъэщ хъуным.

А МАХУЭШХУЭМ Iуэху гуапэ щекIуэкIащ 
Къэрэшей-Шэрджэс Республикэм. Абы и 
 Iэтащхьэ Темрезов Рашид иригъэблэгъащ 
Къэбэрдей-Балъкъэрым икIа хьэщIэхэр - 
«Шэрджэс лъэпкъыр зы хъужыным, хамэ 
 хэку щыпсэу адыгэхэм адэжь щIыналъэм 
пыщIэныгъэ къыхуаIэным хуэлажьэ Дуней-
псо Адыгэ Хасэ» жылагъуэ зэгухьэныгъэхэм 
я союзым и президент Сэхъурокъуэ Хьэутий-
рэ УФ-м и Къэрал Думэм и депутат Геккиев 
 Зауррэ.

КъШР-м и Парламентым и УнафэщI 
 Иванов Александр щIыгъуу Темрезовыр яIу-
щIащ а махуэм я дамыгъэ нэхъ лъапIэ ды-
дэр - «Къэрэшей-Шэрджэс Республикэм и 
пащхьэм щаIэ фIыщIэхэм пап щIэ» орденыр 
зыхуагъэфэщахэу Сэхъуро къуэ Хьэутий, Гек-
киев  Заур, Дер Вячеслав сымэ.

Iэтащхьэр нэхъыжьыфIхэм ехъуэхъуащ 
Урысейм и махуэмкIэ. 

«Псом хуэмыдэу ар Iэтауэ дгъэлъэпIащ 
мы зэманым - къэралым и Президент, ЦIы-
хубэм ди пашэ Путин Владимир къыхилъ-
хьэу Урысейм и лъэпкъхэм я зэкъуэтыны-
гъэм и илъэсу ягъэува мы гъэм. Ди нэхъыжь-
хэм я Iущагъыр, яхэлъ жэуаплыныгъэмрэ хэ-
купсагъэмрэ хуолажьэ мы хьэ нэшхуэ зиIэ 
Iуэхум - Хэкум и къарумрэ лъэщагъымрэ 
 хэгъэхъуэным, ахэр къэралым, лъэпкъым 
яхуэщыпкъэщ.

Ди щIыналъэхэм щыпсэухэр зэкъуегъэувэ 
ди къэралышхуэм хуаIэ лъагъуныгъэм, абы 
и тхыдэмрэ лIэщIыгъуэ бжыгъэ куэд хъуауэ 
къадекIуэкI щэнхабзэхэмрэ, я лъэпкъхэмрэ 
Урысейм и цIыхубэмрэ я хабзэхэм зэрахуэ-
пэжым, апхуэдэуи адэкIи фIым хуэлэ жьэ-
ным зэрыхуэунэтIам», - къыхигъэщащ Тем-
резовым. Абы и хьэщIэхэм фIыщIэ яхуи-
щIащ къэ ралми я щIыналъэхэми зегъэу-
жьыным хэлъхьэныгъэшхуэ зэ ры хуащIым 
папщIэ. Тепсэлъыхьащ республикэхэр зэ дэ-
лэ жьэ ным, цIыхубэ зэкъуэтыныгъэр нэхъри 
гъэбыдэным хуэгъэпса проектхэр зэдэгъэ-
зэщIыным.

ЗЭIУЩIЭМ кърихьэлIахэм 
защыхуигъазэм КIуэкIуэ 
Каз бек жиIащ:

- Къэралым и тхыдэшхуэм, 
абы лъэпкъ куэду зэхэт и 
лъэпкъым я ехъулIэныгъэш-
хуэхэм иригушхуэ, хэкупса-
гъэмрэ Хэкум къалэн хуэ-
щIэнымрэ зыгъэлъапIэ 
псом я дежкIэ а махуэшхуэм 
и мыхьэнэр инщ. Нэхъыжь-
хэм къытхуагъэна хабзэ да-
хэхэм дахуэпэжу, Хэкум ху-
диIэ лъагъуныгъэм, абы и 
къэкIуэнумкIэ жэуаплыны-
гъэ зэрытхьым IуэхущIэхэм, 
текIуэныгъэхэм дытрегъэ-
гушхуэ, псори зэгъусэу гъэу-
нэхуныгъэхэм дыпхы кIы-
ным кIэ, Урысейр ефIэ кIуэ-
нымрэ и зэIузэпэщыгъэмрэ 
папщIэ зыхуэдгъэувыжа 
 мурадхэр зэдгъэхъулIэным-
кIэ щIэгъэкъуэн къытхуохъу. 
Къэралым и зэфIэкIым 
 хэгъэхъуэным Къэбэр-
дей-Балъкъэрым щыпсэу-
хэми хэлъхьэныгъэфIхэр 
хуащI. ДызыIууэ гугъуехьхэм 
емылъытауэ, дэ тхузэфIокI  
лэжьыгъэм хэдгъэхъуэну, 
экономикэм зэпIэзэрыту 
зедгъэу жьыну, социальнэ 
къалэнхэр дгъэзэщIэну, ди 
цIыхухэм я псэукIэр ед гъэ-
фIэ кIуэну. Дэ къэкIуэнум 
 гушхуауэ дыхуоплъэ, мурад 
инхэр зыхудогъэувыж, лъэ-
бакъуэ зырызурэ лъагапIэ-
щIэхэм дынос. Абы лъабжьэ 
быдэ хуохъу ди лъэпкъым и 
зэкъуэтыныгъэмрэ и псэ е-
мы блэж лэжьыгъэмрэ.

Урысей Федерацэм и Пре-
зидентым и УказкIэ иIэ ехъу-
лIэныгъэхэмрэ хьэлэлу 
илъэс куэд лъандэрэ зэры-
лажьэм папщIэ Невский 
Александр и орденыр ира-
тащ КъБР-м ЦIыхухэм я 
 хуитыныгъэхэр хъумэнымкIэ 
и уполномоченнэ Зумаку -
лов Борис.

- Сэ сыт щыгъуи жызоIэ, 
жысIащ икIи жысIэнущ Уры-
сейр фIыуэ зэрыслъагъур, 
ар си Хэкуу зэрыщытым сы-
зэрыригушхуэр. Урысейр 
псэ ун, ар лъэщу щытын пап-
щIэ лэжьэн хуейщ. Дэ Iэмал 
имыIэу дытекIуэнущ, - жи-
Iащ абы, дамыгъэ лъапIэр 
КIуэкIуэ Казбек къыщриты-
жым.

IэнатIэм щиIэ ехъулIэны-
гъэхэмрэ хьэлэлу илъэс куэд 
лъандэрэ зэрылажьэмрэ 
 папщIэ «Хэкум и пащхьэм 

Къэрал 
дамыгъэхэмкIэ 

ягъэпажэ

ФIыкIэ  дызыщыгугъщ щIэблэр

Муниципалитетхэм я пщэрылъщ

Хэкум,  лъэпкъым  яхуэщыпкъэу

щиIэ фIыщIэхэм папщIэ» 
орденым и 2-нэ нагъыщэм   
и медалкIэ ягъэлъэпIащ 
 КъБР-м и Профсоюз зэ-
гухьэныгъэхэм я советым и 
унафэщI Амщокъуэ ФатIи-
мэтрэ республикэм мэкъу-
мэш хозяйствэмкIэ и ми-
нистр Сыжажэ Хьэсэнрэ.

Мэкъумэш хозяйствэм 
щи Iэ фIыщIэхэм, хьэлэлу 
илъэс куэд лъандэрэ зэры-
лажьэм щхьэкIэ «Мэкъу -
мэш хозяйствэм ехьэлIа и 
лэжьыгъэфIхэм папщIэ» 
ме далымкIэ ягъэпэжащ 
«Дарган» ООО-м и уна -
фэщI Бозиев Магомед.

«УФ-м мэкъумэш хозяйст-
вэмкIэ щIыхь зиIэ и лэ жьа-
кIуэ» цIэ лъапIэр хуагъэ фэ-
щащ «Джиджа» ООО-м и 
унафэщI нэхъыщхьэ Балэ 
Аслъэнбийрэ «Ленинцы» 
мэкъумэш производственнэ 
кооперативым и шэ ком-
плексым и жэмыш Мень-
шаевэ Надеждэрэ. 

«УФ-м щIыпIэ самоуправ-
ленэмкIэ щIыхь зиIэ и лэ-
жьа кIуэ» цIэмкIэ ягъэпэ-
жащ «Къэбэрдей-Балъ-
къэрым и муниципальнэ 
 щIы налъэхэм я совет» зэ гу-
хьэныгъэм и правленэм и 
унафэщIым и чэнджэщэгъу 
Туменов Мурадин.

Урысей Федерацэм и Пре-
зидентым и унафэкIэ, иIэ 
ехъулIэныгъэхэмрэ хьэлэлу 
илъэс куэд лъандэрэ зэры-
лажьэмрэ папщIэ УФ-м и 
Президентым и ЩIыхь 
тхылъыр иратащ КъБР-м и 
Правительствэм и УнафэщI 
Мусуков Алий. Урысей Фе-
дерацэм и псэупIэ ухуэны-
гъэм хуищIа хэлъхьэныгъэ-
хэм папщIэ УФ-м и Прези-
дентым и ФIыщIэ тхылъкIэ 
ягъэпэжащ КъБР-м и Пра-
вительствэм и УнафэщIым и 
япэ къуэдзэ Къуныжь Му-
Iэед. Апхуэдэу хьэлэлу и 
лэжьыгъэм зэрыпэрытым 
папщIэ УФ-м и Президен-
тым и ФIыщIэ тхылъыр хуа-
гъэфэщащ КъБР-м транс-
портымрэ гъуэгу хозяйст-
вэмкIэ и министр ДыщэкI 
Аслъэн.

Урысей Федерацэм къы-
хыхьэжа щIыналъэхэм жы-
джэру дэIэпыкъуэгъу зэра-
хуэхъум папщIэ УФ-м и Пре-
зидентым и фIыщIэ тхыгъэ 
къаIэрыхьащ Налшык дэт 
Къалэ поликлиникэ №1-м и 

медсестра Джэду Лаурэрэ 
Налшык и поликлиникэ             
№2-м и медсестра Къуэ-
дзокъуэ Татьянэрэ.

Къэбэрдей-Балъкъэр Рес-
публикэм и Iэтащхьэм и 
УказкIэ, дзэ Iуэху хэхар ще-
кIуэкIым къыщигъэлъэгъуа 
лIыгъэмрэ хахуагъэмрэ, и 
къалэныр нэсу зэригъэ зэ-
щIам папщIэ «Къэбэрдей-
Балъкъэр Республикэм и 
 пащхьэм щиIэ фIыщIэхэм 
папщIэ» орденыр иратащ хы 
лъэсыдзэм и бригадэм 
 Жуковымрэ Ушаковымрэ я 
810-нэ Гвардие орден щхьэ-
хуэхэр зиIэ гупым я коман-
дир Пащты Сэлим. 

Къэбэрдей-Балъкъэр Рес-
публикэм и Iэтащхьэм и 
УказкIэ, къэралыгъуэр зэ-
фIэгъэувэжыным икIи къэ-
ралым и законхэр зэхэгъэу-
вэнымрэ парламентариз-
мэмрэ я зыужьыныгъэм 
 хуащIа хэлъхьэныгъэш хуэ-
хэм папщIэ «Къэбэрдей- 
Балъкъэр Республикэм и па-
щхьэм щиIэ фIыщIэхэм 
 папщIэ» орденыр хуагъэфэ-
щащ КъБР-м и Парла-
ментым и УнафэщI Егоровэ 
Татьянэрэ абы и къуэдзэ 
Жанатаев Сэлимрэ.

IэнатIэм щаIэ ехъулIэны-
гъэхэм, хьэлэлу илъэс куэд 
хъуауэ зэрылажьэм папщIэ 
КъБР-м и ЩIыхь тхылъыр 
иратащ Урысей гвардием 
КъБР-м щиIэ управленэм 
финанс-экономикэ Iуэху-
хэмкIэ и къудамэм и уна-
фэщI Гулинок Ольгэ, а Iуэху-
щIапIэм техникэ къызэгъэ-
пэщыныгъэмкIэ и къудамэм 
и инспектор Дадуев Мурат, 
Лэскэн ЕтIуанэ къуажэ ад-
министрацэм и Iэтащхьэ 
Мысачэ МэчрэIил, КъБР-м и 
дзэ комиссариатым и къу-
дамэм и унафэщI Ныр Ла-
рисэ, Май район админи-
страцэм егъэджэныгъэмкIэ 
и управленэм и унафэщI 
Отаренкэ Элеонорэ, КъБР-м 
и дзэ комиссариатым и опе-
ративнэ план къудамэм и 
унафэщIым и дэIэпыкъуэгъу 
нэхъыжь Соседкэ Алексан-
дрэ, Налшык къалэ адми-
нистрацэм транспортымрэ 
свя зымкIэ и къудамэм и 
уна фэщI Уянаев Зураб сы-
мэ. 

«КъБР-м щIыхь зиIэ и 
доху тыр» цIэ лъапIэр хуа гъэ-
фэщащ щагъэхъуж-физ-
культурэ республикэ диспан-
серым и дохутыр нэхъыщхьэ 
КIуэкIуэ Иринэ, «КъБР-м 
щэнхабзэмкIэ щIыхь зиIэ и 
лэжьакIуэ» цIэр фIащащ 
Аруан районым щыIэ Са бий 
макъамэ школым и уна-
фэщI Жылэ Еленэрэ Нал-
шык къалэ дэт, Гъуазджэм-
кIэ сабий школ №1-м и егъэ-
джакIуэ ПIаз Аннэрэ. «Тэрч 
налмэс завод» IуэхущIапIэм 
и унафэщI ЛIэужь Ахьмэд 
«КъБР-м промышленнос-
тым кIэ щIыхь зиIэ и лэ жьа-
кIуэ», «Локомотив» физкуль-
турэ-спорт урысей зэгу хьэ-
ныгъэм и унафэщIым и 
 къуэдзэ Джэданэ Алим 
 «КъБР-м спортымрэ физи-
ческэ щэнхабзэмкIэ щIыхь 
зиIэ и лэжьакIуэ», КъБР-м 
щыIэ МВД-м и юрискон -
сульт нэхъыщхьэ Бэгъуэт 
Марианнэ, Къэрал казна-
чействэм и управленэу Къэ-
бэрдей-Балъкъэрым щыIэм 
и юридическэ къудамэм и 
унафэщI Жанхъуэт Марьям, 
КъБР-м и Арбитраж судым  
и хеящIэ гупым я унафэщI 
Тиш кIэ ФатIимэ сымэ 
 «КъБР-м щIыхь зиIэ и 
юрист» цIэ лъапIэхэр къы-
фIащащ. 

Къэбэрдей-Балъкъэр Рес-
публикэм и Iэтащхьэм и 
ФIыщIэ тхылъыр иратащ 
«Восход» ООО-м и про мыш-
леннэ IэнатIэм и унафэщI 
Борщев Александр, КъБР-м 
щэнхабзэмкIэ и министр 
 Къумахуэ Мухьэдин, «Че-
рекское дорожное ремонт-
но-строительное управле-
ние» ООО-м и унафэщI Ча-
ттаев Марат, УФ-м IэщэкIэ 
ЗэщIэузэда и Къарухэм къу-
лыкъу щызыщIэхэм. 

Абхъазым  зыщагъэпсэху

Ди индексыр П5894

Хабзэ зэрыхъуам тету, КъБР-м и Iэтащхьэ КIуэкIуэ 
Казбек Урысейм и махуэм и щIыхькIэ къызэрагъэпэща 
зэхыхьэм республикэм, къэралым я зыужьыныгъэм 
хэлъхьэныгъэшхуэ хуэзы щIахэм къэрал дамыгъэхэр 
яритыжащ. Ар зыхуагъэ фэ щахэм яхэтщ медици нэм, 
 мэкъумэш хозяйст вэм, гъуэгу ухуэныгъэм хабзэхъумэ 
IэнатIэхэм я лэжьакIуэхэр, егъэ джакIуэхэр, спорт смен-
хэр.

Зи  гур  къабзэм
и  бзэр  IэфIщ.

Лъэпкъ Iущыгъэ:

ЗэхъуэкIыныгъэфIхэр 
мащIэкъым

Дунейм
щыхъыбархэр ХъыбарегъащIэ

ФIыгъуэм я нэхъыщхьэр зэгурыIуэщЯ зэфIэкIыр зэрагъэуIу

Зэман куэд 
трагъэкIуадэркъым

Зыгъэхьэзырар
ЩХЬЭЩЭМЫЩI Изэщ.

ЗауэлIхэм яхуэзащ

УФ-м и Президент Путин 
Владимир Урысейм и махуэм 
яхуэзащ дзэ Iуэху хэхам хэт 
зауэлIхэм. Къэралым и Уна-
фэщIым жиIащ дэтхэнэми и 
къалэныр нэгъэсауэ зэри-
гъэзащIэр икIи Урысейм 
хуэпэжу я къулыкъур зэры-
рахьэкIым папщIэ фIыщIэ 
яхуищIащ.

«Дэ фIэкIа Урысейм нэ-
гъуэщI зыри хуейкъым. Дэ-
ращ ар зыхъумэфынур, - 
жиIащ къэралым и Президен-
тым. - Урысейр и закъуэу пэ-
щIэтщ КъухьэпIэм, НАТО-кIэ 
зэджэ зэгухьэныгъэ цIэ-
рыIуэм. Абы хэт къэрал псоми 
яхузэфIэкI къагъанэркъым, 
Урысейм къращIылIа зауэр 
езым я фейдэм хуашэну я му-
радщи. Абыхэм я гугъащ 
псын щIэ дыдэу ди къэралыр 
хагъэщIэну. Ауэ зыхуеяр къай-
хъулIакъым икIи апхуэдэ бза-
джагъэр абыхэм зэи къадэхъу-
нукъым!»

Путин Владимир къыхигъэ-
щащ Урысейр хъумэным, абы 
и лъабжьэр гъэбыдэным зи 
гъащIэр щIэзыта зауэлIхэм я 
цIэхэр мыкIуэдыжыным те-
лэжьэн зэрыхуейр. «Щеджа 
школхэм, уэрамхэм абыхэм я 

Ди къэралым и щIына-
лъэхэм къыщызыкIухь ту-
ристхэм Iуэхутхьэбзэ яхуэ-
зыщIэ  IэщIагъэлIхэм иджы б-
лагъэ ирагъэкIуэкIащ УФ-м 
и хьэщIэщхэм зэры зыщ ра-
гъэтх щIыкIэм теухуа къэп-
щытэныгъэ. Нэхъ гу ры Iуэ-
гъуэу жыпIэмэ, щIыналъэм 
къэкIуэн ипэкIэ махуэ дапщэ 
иIэжу пэшхэр яубыдми зра-
гъэщIащ. 

КЪЭПЩЫТЭНЫГЪЭХЭМ 
къы  зэ ра гъэлъэгъуамкIэ, хьэ-
щIэщхэм зыщезыгъэтххэм я 
процент 14-м ар щащIэр зып-
лъыхьакIуэ е зыгъэпсэхуакIуэ 
ежьэным зы махуэ иIэжущ. 
Ап хуэдэу нэхъыбэу щащIыр 
Урысей Ипщэмрэ Кавказ Ищ-
хъэрэмрэ я курортхэмрэ про-
мышленнэ къалэ инхэмрэщ. 

ЗэрыжаIэу, «гъуэгурыкIуэу», 
а махуэ дыдэм Налшык къа-
лэм и хьэщIэщхэм зыщезы-
гъэтх туристхэр нэхъыбэщ, 
адрей щIыналъэхэм елъыта-
уэ. Ди къалащхьэм къыкIэ-
лъокIуэ Чебоксары, Дон Iус 
Ростов къалэхэр. Зэман куэд 
трамыгъэкIуадэу, псынщIэу 
зы зэщIэзыкъуэу зыплъы хьа-
кIуэ ежьэхэм къыхах къалэхэм 
яхохьэ Новороссийск, Грознэ, 
Краснодар, Саранск къалэ-
хэри.

«OneTwoTrip»-м и IэщIа-

Къэбэрдей-Балъкъэр республикэм и Iэта-
щхьэм 2020 гъэм дыгъэгъазэм и 2-м къыди-
гъэкIа  «КъБР-м и Iэтащхьэм ЩIэныгъэмрэ ин-
новацэхэмкIэ и саугъэтым теухуауэ» Унафэ 
№158-УГ-м ипкъ иткIэ, Къэбэрдей-Балъкъэрым 
и Iэтащхьэм къедзауэ лажьэ ЩIэныгъэмрэ ин-
новацэхэмкIэ саугъэтыр зыт советым зэбгре-
тыкI 2026 гъэм екIуэкIыну щIэныгъэлI щIалэхэм 
папщIэ къыхалъхьа зэ пеуэм зэрыщIидзам теу-
хуа хъыбар. 

Саугъэтитху ятынущ, дэтхэнэ зыри сом мини 
100-м нэсу: 

щIыуэпсым, техникэм, гуманитар щIэны-
гъэхэм хэлъхьэныгъэшхуэ хуэзыщIахэм, техни-
кэщIэрэ IэмэпсымэщIэрэ къэзыгупсысахэм, 
экономикэм зыужьыныгъэ езыт IэмалыщIэ 
къыхэзылъхьахэм, Къэбэрдей-Балъкъэрым и 
цIыхубэ гъащIэм хуэщхьэпэну къалъытахэм. 

Зэпеуэм хэтынухэм я дэфтэрхэр къызэра-
гъэлъэгъуапхъэ щIыкIэр, абы ирагъэхьыпхъэ 
материалхэмрэ хэтынухэмрэ ятеухуауэ зыщы-
гъуэзапхъэхэр Къэбэрдей-Балъкъэрым егъэ-
джэ ныгъэмрэ щIэ ныгъэмкIэ и министерствэм и 
интернет хэщIапIэм къыщывгъуэтынущ: https://
edu.kbr.ru/upload/medialibrary/676/8jcp2IbItuzme
5 td7ok3qan7bkq4b5rg /p remiya -G lav yK-
BR_08062026.pdf.

Ягъэува мардэм тету ягъэхьэзыра дэфтэрхэр 
КъБР-м Егъэджэныгъэмрэ щIэныгъэмкIэ и ми-
нистерствэм зэпеуэм хэтынухэмрэ абыхэм я 
лIыкIуэхэмрэ 2026 гъэм и мэкъуауэгъуэм и 23-м 
щегъэжьауэ бадзэуэгъуэм и 23 пщIондэ мы ад-
ресымкIэ щыIахынущ: 

36000, Налшык къалэ, КIыщокъуэм и цIэр зе-
зыхьэ уэрам, 43, пэш 319-нэ.

ФызыщIэупщIэнухэм папщIэ телефоныр: 
 42-07-26 

Къэбэрдей-Балъкъэрым щIыналъэм и Iуэхухэр щызе-
хьэнымкIэ и управленэм (ЦУР) и эфир занщIэм иджыб-
ла гъэ щыхьэщIащ Прохладнэ районым и администра-
цэм и Iэтащхьэ Ломов Максим. Ар тепсэлъыхьащ лъэпкъ 
пэхуэщIэхэр щIыналъэм зэрыщагъэзащIэ щIыкIэм, 
абыхэм къарикIуахэмрэ дызэрыт илъэсым къапэщылъ 
къалэнхэмрэ, нэгъуэщIхэми. 

РАЙОНЫМ и лIыщхьэм зэрыжиIамкIэ, щIыпIэ админист-
рацэм япэ игъэщыпхъэ и лэжьыгъэхэм хохьэ щызэблэу 
къэмыхъуу цIыхухэр псы къабзэкIэ къызэгъэпэщыныр, ин-
фраструктурэр егъэфIэкIуэныр. Псалъэм къыдэкIуэу, 2018 
- 2025 гъэхэм къриубыдэу къэрал программэхэмрэ лъэпкъ 
пэхуэщIэхэмрэ япкъ иткIэ Прохладнэ щIыналъэм щагъэ-
зэщIащ Iуэхугъуэ 36-рэ. Абы трагъэкIуэда мылъкур щIыпIэ 
бюджетым къыхэкIащ.

ЖыпIэнурамэ, къапщытэж пIалъэм къриубыдэу, псы 
къаб зэ зэрыкIуэ бжьамийуэ псори зэхэту километр 53-рэ 
районым щызэрахъуэкIащ, псы скважинэу 10 щаубрууащ, 
псы хъумапIэхэри щаухуащ. Лэжьыгъэ нэхъ инхэр ще-
кIуэкIа жылэхэм ящыщщ Ново-Вознесенскэр. Бжьамий-
хэр щызэрызэрахъуэкIам къыдэкIуэу (псори зэхэту кило-
метр 1,81-рэ яукъуэдиящ), псы къыщIэшыпIэщIэ щауб-
рууащ , псы хъумапIи щаухуащ. 

Апхуэдэ лэжьыгъэхэр щрагъэкIуэкIащ Ново-Троицкэ 
къуа жэми. Мыбдежым, псы къабзэ зэрызэбгратыкI бжьа-
мийуэ псори зэхэту километр 1,5-м щIигъу къыщагъэ щIэ-
рэщIэжащ.

Прохладнэ районым и гъуэгухэмрэ уэрамхэмрэ къэгъэ-
нэ хунми гулъытэ хэха хуащI зэпытщ. 2025 гъэм апхуэдэ 
лэжьыгъэхэр щрагъэкIуэкIащ щIыналъэм и къуажипщIым. 
Къапщтэмэ, ток кIапсэщIэу псори зэхэту яукъуэдиям и 
кIыхьагъыр километр 25,4-м щIигъуащ. Дызэрыт илъэсми 
а лэжьыгъэм пащэнущ икIи щIыпIэщIэхэм пкъоущIэхэр 
ща гъэувынущ, иджырей уэздыгъэхэр щыпадзэнущ.

ЦIыхухэр куэду щызэхуэс щIыпIэхэр зэIузэпэщ щIыным 
ехьэлIа лэжьыгъэхэри районым щызэпагъэуркъым. Прох-
ладнэ районым щыпсэухэр илъэс къэс жыджэру хэтщ 
къэралым щекIуэкI урысейпсо интернет IэIэтым. НобэкIэ, 
щIыналъэм и цIыхухэм ящыщу мини 2-м щIигъум къа-
гъэлъэгъуащ зэIузэпэщ ящIын хуейуэ къалъытэ щIыпIэхэр.

2026 гъэм «Къалэ псэукIэр егъэфIэкIуэн» къэрал пэ хуэ-
щIэм ипкъ иткIэ районым цIыхухэр куэду щызэхуэс и щIы-
пIитI зыхуей хуагъэзэнущ. Ар Прималкинскэ, Къэрэгъэш 
жылэхэм щыIэхэрщ. 2018 - 2025 гъэхэм къриубыдэу а 
пэхуэщIэм хыхьэу Прохладнэ щIыналъэм цIыхухэр куэду 
щы зэхуэс и щIыпIэу 16, фэтэр куэду зэхэт унэхэм я бжэ-
Iупэрэ пщIантIэу 64-рэ зэIузэпэщ ирагъэщIащ. 

ЗэхъуэкIыныгъэшхуэхэр ирагъэгъуэт районым егъэ-
джэныгъэмкIэ и IэнатIэми. Псалъэм къыдэкIуэу, «ЩIалэ-
гъуалэмрэ сабийхэмрэ» лъэпкъ пэхуэщIэмрэ «НэхъыфIу 
щыIэр – сабийхэм» щIыналъэ проектымрэ япкъ иткIэ 2026 
гъэм къызыхуэтыншэу зэрагъэпэщыжынущ щIыналъэм и 
курыт еджапIэу 5. Абы хохьэ Алътуд, Лесное, Малаканов-
ское, Прималкинское, Псыншокъуэ къуажэхэм я школхэр. 

Апхуэдэуи, Заречнэ жылэм и курыт еджапIэр къы-
зыхуэтыншэу зэгъэпэщыжыным и проект-сметэ дэфтэрыр 
щIыпIэ администрацэм игъэхьэзыращ. Ар къэрал къэп-
щытэныгъэм пхыкIащ икIи мы гъэм зэIузэпэщ ящIыну 
Iуэху щIапIэхэм я спискэм хагъэхьэну лъэIу ягъэхьащ.

Абыхэм къадэкIуэу, сабий садхэр зыхуей хуэгъэзэным 
ехьэлIа лэжьыгъэхэр районым жыджэру щрагъэкIуэкI. 

Лъэпкъ пэхуэщIэхэмрэ къэрал программэхэмрэ я фIы-
гъэкIэ Прохладнэ районым и администрацэм Iэмал иIэщ 
цIыхухэм я псэукIэр ирагъэфIэкIуэну, тыншыпIэхэр къа-
хузэригъэпэщыну, социально-экономикэ зыужьыныгъэхэр 
щIыналъэм ирагъэгъуэтыну, жиIащ Ломов Максим.

ХЬЭЩЫКЪУЕЙ Олег.

цIэхэр фIэщын хуейщ. Ахэр 
абы хуэныкъуэжкъым. Абы 
 хуейр дэращ, нобэрей гъа-
щIэм хэпсэукIхэрщ, къытщIэ-
хъуэну щIэблэрщ», - жиIащ 
УФ-м и Президентым.

Лъэныкъуэ псори 
къызэщIрагъэубыдэ

Урысейм и щIыналъэ щIэ-
хэм жыджэру заужь. Къэра-
лым и щIыпIэ псоми хуэдэу, 
абы хэми щагъэзащIэ лъэпкъ 
проектхэмрэ къэрал програ-
ммэхэмрэ.

УФ-м и Правительствэм и 
УнафэщIым и къуэдзэ Голико-
вэ Татьянэ къызэригъэлъэ-
гъуамкIэ, къэрал дэIэпыкъу-
ныгъэхэр ират цIыху мелуани 
2,4-м. 2023 гъэм щегъэжьауэ 
пенсэхэр хуагъэуващ цIыху 
мелуан 1,5-м щIигъум. Анэ 
мылъ кур яIэрыхьащ бзылъху-
гъэ мини 140-м, зыуэ щыт по-
собием къызэщIрагъэубыдащ 
унагъуэ мин 36-м нэблагъэ. 

ЩIыналъэхэм узыншагъэр 
хъумэнымкIэ я IэнатIэхэм я лэ-
жьыгъэр медицинэм и иджы-
рей жыпхъэхэм тету зэтрауб-
лащ. Абыхэм лъынтхуэ узы фэ-
хэм щеIэзэ щIыналъэ центру, 
цIыхухэм япэ дэIэпыкъуны-
гъэхэр щыхуащIэ къудамэу 11 
къыщызэIуахащ. 

Апхуэдэу щэнхабзэ IуэхущIа-
пIэу 470-рэ къагъэщIэрэщIэ-
жащ икIи зыхуэныкъуэ хьэп-

шып хэмрэ унэлъащIэхэмкIэ 
къызэрагъэпэщащ. 2023 гъэм 
щегъэжьауэ щIыналъэхэм нэ-
гузыужь-егъэджэныгъэ зе-
кIуэ хэр щрагъэкIуэкI. Еджа-
кIуэ мин 29-м щIигъу Урысейм 
и къалэ зэмылIэужьыгъуэхэм 
щыIащ, мы гъэм ныбжьыщIэ 
мини 8-м къэралыр зрагъэ-
лъагъунущ.

Мэкъуауэгъуэм и16,
гъубж

1931 гъэм къалъхуащ Со-
циалист Лэжьыгъэм и ЛIы-
хъужь Хьэжмэт Хьэсэн.

1940 гъэм къалъхуащ мэкъ-
умэш щIэныгъэхэмкIэ доктор, 
КъБКъМУ-м и профессор 
 Къумахуэ Владимир.

Дунейм и щытыкIэнур
«pogoda.yandex.ru» сай- 

тым зэ ритымкIэ, республикэм 
уэшх  къыщешхынущ. Хуабэр 
махуэм градус 25 - 26-рэ, 
жэщым градус 16 - 17 щыхъу-
нущ.

Мэкъуауэгъуэм и 17,
бэрэжьей

ЩIыр игъущыкIынымрэ 
уэгъумрэ ебэныным и ду-
нейпсо махуэщ

1565 гъэм Идар Темрыкъуэ и 
къуэ Мамстрыкъу Москва 
 кIуащ.

1961 гъэм Налшык экраныб-
гъуэ зиIэ «Восток» кинотеат-
рыр къыщызэIуахащ.

1940 гъэм къалъхуащ                         
КъБР-м щIыхь зиIэ и артист, 
«Кабардинка» ансамблым и 
къэфакIуэу щыта КIэш Фё-
дор.

Дунейм и щытыкIэнур
«pogoda.yandex.ru» сай - 

тым зэ ритымкIэ, республикэм 
уэшх къыщешхынущ. Хуабэр 
ма хуэм градус 26 - 27-рэ, 
жэщым градус 16 - 17 щыхъу-
нущ. ЩIым и малъхъэдис 
 щы тыкIэм балли 3-кIэ зихъуэ-
жынущ.

Къытхэхъуащ
Дыгъуасэ Къэбэрдей-Балъ-
къэрым къыщалъхуащ сабии 
10. Абыхэм ящыщу 6-р хъы-
джэбз цIыкIущ, 4-р щIалэщ. 
Мэкъуауэгъуэм зэрыщIидзэрэ 
щIыналъэм дунейм къы щы-
техьащ сабий 332-рэ, илъэ-
сым и пэщIэдзэм щегъэжьауэ 
4005-рэ.

Къэбэрдей-Балъкъэрым 
ЩIалэгъуалэм я IуэхухэмкIэ 
и министерствэм, КъБР-м 
щыIэ МВД-м, КъБР-м Узын-
шагъэр хъумэнымкIэ и ми-
нистерст вэм, КъБКъУ-м зэ-
гъусэу ирагъэкIуэкIащ адэ-
а нэхэм я зэхуэс.

КЪЭБЭРДЕЙ-Балъкъэ рым 
и Iэтащхьэ КIуэкIуэ Казбек и 
унафэкIэ, апхуэдэ зэIущIэхэр 
республикэм и щIыналъэ псо-
ми щекIуэкIащ, псоми зэхэту 
адэ-анэ мини 10-м  щIигъу къ-
рихьэлIэу. Минис терст вэхэм, 
къулыкъущIапIэ зэ-
мылIэужьыгъуэхэм я лIы кIуэ-
хэр школакIуэхэм, сту дент х эм 
я адэ-анэхэм яхутопсэлъыхь 
ныбжьыщIэр Iуэху шы нагъуэ 
хэмыхуэным, лъэ пощ хьэпо 
 Iу мыуэн папщIэ щыIэ хэ кIы-
пIэ хэм, хабзэншагъэхэмрэ 
 ки бер щIэпхъаджагъэмрэ 
япэ щIэ тыным, наркоманием, 
мыхъ умыщIагъэ зэ  мы  лIэу-
жьы гъуэхэм щыхъу мэ ным, 
иджырей зэманым мы хьэ-
нэш хуэ зиIэ нэгъуэщI хаб-
зэхэм гулъытэ яхуэщIы ным.

Къызэхуэсахэм япэу захуи-
гъэзащ КъБР-м щIалэгъуа-
лэм я IуэхухэмкIэ и министр 
Лу Азэмэт, абы унагъуэмрэ 
къэ ралымрэ яку дэлъ зэп сэ-
лъэныгъэ купщIафIэм мыхьэ-
нэшхуэ зэриIэр къыхигъэ-
щащ:

- «Дэ нобэ ди къалэныр гъэ-
сэныгъэм теухуа дерс едгъэ-
кIуэкIынракъым, атIэ ди са-
бийхэр зыхэхуэнкIэ хъуну 
 гу гъуехь хэмрэ шынагъуэхэм-
рэ щыгъуазэ тщIынырщ. Ста-
тистикэм пцIы иупсыркъым: 
Iуэху мыхъумыщIэрэ щIэпхъа-
джагъэрэ зылэжьхэм кIуэ пэт-
ми щIалэгъуалэ нэхъыбэ зды-
ха шэ. ЩIэпхъаджащIэ зэгу-
хьэ ныгъэхэм яхэхуа щIалэхэм 
я зэхуэдитIым щIигъур уна-
гъуэ зэIузэпэщхэм, хуэщIахэм 
къахэкIащ. Нобэ мис мып-
хуэдэ зэпсэлъэныгъэ «псэ 
зыIутым» дыхуэныкъуэщ. Ди 
бынхэм запытщIэн, депсэ-
лъэн, ахэр зэ рыпсэум дыщы-
гъуэзэн, сы тым дежи ди нэIэ 
щIэтын хуейщ: ди IуэхущIа-
фэхэр, ди дуней тетыкIэр сыт 
щыгъуи щапхъэщ абыхэм я 
дежкIэ», – жиIащ министрым.

КъБР-м щыIэ МВД-м и 
УГИБДД-м и Аналитикэ къуда-
мэм и къэрал инспектор нэ-
хъыжь Балъкъэр Заур балигъ 

мыхъуахэр зыхэхуа гъуэгу 
насыпыншагъэм и бжыгъэхэр 
къихьащ икIи адэ-анэхэр къы-
хуриджащ езыхэм я жэуап-
лыныгъэр зыщамыгъэгъуп-
щэну: «Ди жагъуэ зэрыхъун-
щи, илъэсыр къызэрихьэрэ 
рес публикэм и гъуэгухэм 
цIыху 34-рэ текIуэдащ, а бжы-
гъэм хохъуэ. Мыхьэнэшхуэ 
иIэщ адэ-анэр сабийм дежкIэ 
щапхъэтехыпIэу зэрыщытыр 
фигу ивгъэлъыным. ЦIыху ба-
лигъым езыр зыхуей Iыхьэм 
деж гъуэгур щызэпиупщIкIэ, е 
«къуажэ кIуэцIым къыщез-
гъэжыхьынщ» жиIэу сабийр 
ма шинэ руль щыдигъэтIыс-
хьэ кIэ, абы и гъащIэр зэрикъу-
тэ р къыгурыIуэжыркъым. Ны б -
жьыщIэм шынагъуэм зэрызы-
щихъумэ къарурэ акъылрэ 
иджыри иIэкъым, абыхэм дэ 
тщIэр ящIэжу аращи, дэ дгъэ-
лъагъуэр абыхэм я гъащIэм 
уасэ хуэхъункIэ зэрыхъунур зы-
щывмыгъэгъупщэну сы хуейт». 

КъБР-м и МВД-м Балигъ 
мы хъуахэм я IуэхухэмкIэ и 
 къудамэм и инспектор нэ-
хъыжь Яковлевэ Галинэ адэ-
анэхэм хъыбар яригъэщIащ 
щIалэгъуалэр ахъшэ тынш 
къыщалэжь криминалым зэ-
рыхашэ схемэхэм: «Ныбжьы-
щIэхэм щIэх-щIэхыурэ лэжьа-
пIэ къалъыхъуэ, адэ-анэм ма-
хуэ къэс емылъэIун щхьэкIэ, 
абы къыхэкIыу гъэпцIакIуэхэм 
я къапхъэным йохуэ. Абыхэм 
«ахъшэ тынш» хуагъэлъагъуэ 

хъуржын цIыкIу зы щIыпIэ нэс 
ихьу зы Iуэхутхьэбзэ зэфIи-
гъэкIын, е банк картэ я цIэкIэ 
къы зэIурагъэхын папщIэ. 
Иужь  кIэ ахэр наркотикым е 
экстремизмэм епха щIэпхъа-
джагъэ хьэлъэхэм хохуэ. Дэ 
ди къалэныр гулъытэншэу 
ды щымытынырщ, сабийхэм 
деп сэлъэн хуейщ, кхъуей 
пщIэн шэр къапхъэным фIэкIа 
зэрыщумыгъуэтынур ягуры-
гъэ Iуапхъэщ».

КъБР-м Къалэн куэд зыгъэ-
защIэ и щIалэгъуалэ центрым 
и къудамэм и унафэщI ЛIыхъу-
рей Заур гулъытэ хуищIащ 
бжыгъэ щIэныгъэмрэ со-
циаль нэ инженериемрэ, бза-
джащIэхэм я схемэхэм сабий 
джэгукIэхэри къызэрыщагъэ-
сэ бэ пыр къыхигъэщу: «Интер-
нетым ис сабийхэр бза  джа-
щIэхэм я нэщанэуапIэщ. Гъэп-
цIакIуэхэм ныбжьыщIэм и 
про филыр фIыуэ зрагъэ-
цIыху, криптовалютэкIэ ахъ  шэ 
къалэжьыну къыхураджэ е 
ныбжьэгъугъэ нэпцIкIэ къы-
дахьэхри, хабзэм къемызэгъ 
Iуэхугъуэхэм хашэ. ЩIалэ-
гъуалэр критикэ гупсысэкIэм 
хуэд гъэсэн хуейщ, Интерне-
тым Iуэху щалэжьын и пэ къи-
хуэу, упщIэ зыхуагъэувыжын 
папщIэ: «Сыт мыбы сызыхуи-
шэнур икIи хэт абы и щIыбагъ 
къыдэтыр?».

Налшык къалэ дэт Нарколо-
гие диспансерым и къудамэм 
и унафэщI Хъущт Хьэсэн 

 утыку кърихьащ щIалэгъуа-
лэр афияным зэрыдихьэхыр, 
ап хуэдэуи бжыгъэхэр къи-
гъэлъэгъуащ икIи адэ-анэхэр 
къыхуриджащ я бынхэм набд-
зэгубдзаплъэу яхущытыну: 
«Афияным псынщIэу узыIэ-
пешэ, зэ еплъыгъуэкIэ зэра-
ныгъэншэ вейпхэмрэ снюс-
хэмкIэ къыщIадзэ щIалэхэм, 
итIанэ нэхъ хьэлъэхэм хуокIуэ. 
Адэ-анэхэм гу лъатэн хуейщ 
ныбжьыщIэхэм я зыIыгъы-
кIэм, абы и хьэлым, щытыкIэм 
зэрызихъуэжым гу лъумытэн-
кIэ Iэмал иIэкъым. Ауэ псом 
нэхърэ нэхъыщхьэр сабийр 
щытыкIэ гугъу щихуам деж 
псом япэу дэIэпыкъуэгъу фы-
хъун зэрыхуейрщ. Унагъуэ 
 зэ Iу зэпэщыр Iэмал имыIэу 
унагъуэ хуэщIаракъым, мылъ-
ку зы бгъэдэлъракъым, атIэ 
дзыхь зэрылъырщ».

НыбжьыщIэм и психоло-
гием, буллингым, щIалэщIэм 
и «щхьэзакъуэ гъунапкъэхэр» 
хъумэн зэрыхуейм тепсэ-
лъыхьащ КъБКъУ-м Педаго-
гикэмкIэ, психологиемрэ физ-
культурэ-спорт егъэджэны-
гъэмкIэ и институтым и уна-
фэщIым и дэIэпыкъуэгъу, 
психолог Хьэмыз Аслъэн: 
«Лей къызытехьэ е къуейщIей 
гуп тыншу хэхуэ сабийхэр зи 
адэ-анэхэм я нэIэ щIэ ты-
Iуэхэрщ е абыхэм я гулъытэ 
зыхуримыкъухэрщ. Адэ-анэм 
я лъагъуныгъэ нэс щыхъур са-
бийр щызэхищIыкIым дежщ, 
Iэ щIэщIа щыуагъэр къыбгу-
рыIуэфмэщ».

ЗэIущIэм кърикIуахэр щызэ-
хилъхьэжым, КъБКъУ-м ЩIа-
лэгъуалэ политикэмрэ со-
циальнэ IуэхухэмкIэ и упра-
вленэм и унафэщI Къумыкъу 
Резуан къыхигъэщхьэхукIащ 
университетым унагъуэр зэ-
рызэримыхъуэкIыфынур, ауэ 
студентхэр гъэсэнымкIэ сыт 
щыгъуи щIэгъэкъуэну зэры-
щытыр: «Унагъуэм дежщ цIы-
хум и зэпIэзэрытыныгъэр 
къы щежьэр. Университетыр 
сыт хуэдизу мылъэщми, адэ-
анэм фи дэIэпыкъуныгъэн-
шэу, ныбжьыщIэхэр мыхъу-
мыщIагъэм щытхъумэфыну-
къым. Ди студентхэр губзы-
гъэщ икIи зэфIэкI яIэщ, ауэ 
унагъуэм, жылагъуэм, къэра-
лым я къарур зэдгъэуIумэщ, 
ди адэжьхэм я щIэиныр яб-
гъэдэтлъхьэжмэщ абыхэм 
яхуэ фащэ щIэблэ щыдгъэ-
сэфынур».

ЗэIущIэм къриубыдэу адэ-
анэхэм хъыбарегъащIэ тхы-
гъэхэр хуагуэшащ, QR-кодхэр 
иратащ, психологие дэIэпы-
къуныгъэ щыхуэныкъуэм деж 
анонимнэу зыхуагъэзэну. 

ШЭРIУЖЬ Даянэ. 

Къэбэрдей-Балъкъэрым щыIэ «Юн ар-
мия» щIыналъэ къудамэм и унафэщI 
Джатэ Темболэт щIалэгъуа лэр хэкуп-
сэу гъэсэным ехьэлIауэ къалэнышхуэ 
и пщэ дэлъщ. Мы IуэхущIапIэм ягъэу-
вын ипэ, ар и унафэщIу щытащ  КъБР-м 
щыIэ «Авангард» жыла гъуэ псапащIэ 
зэгухьэныгъэм. Абдежи абы и нэIэм 
щIэту лэжьыгъэфI щызэ фIагъэкIащ 
еджакIуэ хэмрэ щIалэ гъуа лэмрэ хэ-
купсэу гъэ сэным, тхыдэ фэеплъыр 
 хъумэным, щIэблэм я жэрдэмхэр 
ядэIыгъыным теухуауэ. 

Нобэ Темболэт и унафэм щIэту, щIы-
налъэ къудамэр жыджэру йолэжь 
Iуэхугъуэ зэхуэмыдэхэр зэгъэхъулIэ-
ным. Апхуэдэхэм ящыщщ «Полотно 
памяти» хэкупсэ Iуэхур. Абы ипкъ ит-
кIэ, ныбжьыщIэхэм Хэку зауэшхуэм 
хэтахэм я цIэхэр хадыкI. Къапщтэмэ 
дызэрыт илъэсым Налшык щызэIэпа-
хащ лIыхъужь мин 25-м я цIэхэр зы-
хадыкIа фэеплъ щэкI метр зэбгъузэ-
натIэ мин хъур. «Юнтех» зыфIаща 
Iуэхум кIэ щIалэгъуалэр инженер Iэ-
щIагъэхэм хагъэгъуазэ, иджырей Iэ-
мэп сымэхэр къагъэсэбэпыфу ира-
гъасэ. «Зарница 2.0» дзэ-хэкупсэ джэ-
гур мы гъэм Шэрэдж районым щыIэ 
полигоным къыщызэрагъэпэщащ, 
«Юнар мия»-м хэт ныбжьыщIэ гуп 18 
щызэпе уащ. «Пэжым и дакъикъэ» зэ-
хьэзэхуэр зытращIыхьыр, зауэм теу-
хуа литературэр я тегъэщIапIэу, щIэб-
лэм я гуп сысэхэр къегъэгъэлъэгъуэ-
нырщ. 2026 гъэм иджы япэу «Пост 
№1» щIыналъэ зэхыхьэшхуэр екIуэ-
кIащ, щIыхь зы пылъ къэрэгъулым и 
хабзэхэм щыхагъэгъуазэу, Хэкум и 
тхыдэр къыщрагъэп щытэжу. Зэгу-
хьэныгъэм и мыхьэнэм  нэхъ убгъуауэ 
тедгъэпсэлъыхьащ абы и унафэщIыр. 

- Темболэт, «Юнармия» урысейпсо 
сабий-ныбжьыщIэ жылагъуэ зэгу-
хьэныгъэр мы гъэм илъэси 10 ирокъу. 
Сыт мы зэщIэхъееныгъэм и мурад нэ-
хъыщхьэу уэ къэплъытэр?

- Ар зытеухуар сабийм и гъащIэр зэ-
риу хуэну щIыкIэм лъабжьэ етынырщ, 
къэралым хуэфащэ цIыху нэсу ар къэ-
гъэтэджынырщ. Дауэ ар зэрызэдгъэ-
хъулIэфынур?! Псом япэр гъэсэныгъэ 
яхэтлъхьэнырщ. НэгъуэщIу жыпIэ мэ , 
ялэжь IуэхущIафэхэмкIэ жэуап лы ны гъэ 
зэрахьыр къагурыдогъаIуэ, жы  лагъуэм 
жыджэру хэтыным худогъэ хьэзыр. Къи-
щынэмыщIауэ, сабийр гуп сысэфу идо-
гъасэ. Абы мыхьэнэшхуэ иIэу къызо-
лъытэ. ЩIэныгъэ ептыр я гум ираубыдэ 
къудей мыхъуу, къаIэрыхьэ хъыбарыр 
зэпкърахыфу, упщIэхэр ягъэ у выфу 
щытыпхъэщ. Ахэр яхэтлъхьэмэ, адэкIэ я 
гъа щIэр нэхъ тыншу яубзыхуфынущ. 
Нэ хъыщхьэращи, я щхьэм теухуауи Хэ-
кум папщIи я пщэ дэлъыр къагурыIуэ-
нущ.

- Зэгухьэныгъэм хэкупсэ мыхьэнэ 
зэ риIэм къищынэмыщIа, дзэ хабзэ-
хэри и лъабжьэщ. Дауэ уеплърэ, сыт 
апхуэдизу пасэу сабийхэр абы щIы-
хуэдгъэсэн хуейр? Сабиигъуэ зэма-
ныр апхуэдэ щIыкIэкIэ яхуэдмыгъэ-
мащIэу пIэрэ?

- Ар зэрыщытращ: дэ «казармэ щIы-
кIэу» дзэм хуэдгъасэркъым, атIэ IэщIа-
гъэ зэхуэмыдэхэмкIэ лъабжьэ идогъэ-
гъуэт. Ди лэжьыгъэр унэтIыныгъэ зыб-
жа нэкIэ гуэшащ: «Юнтех»-м тегъэ-         
щIа пIэ щыдощI инженер Iэзагъ яхэ  лъ -
хьэным. «Юнавиа»-р моделированэм 
ехьэлIащ. «Юнкор» зыфIэтща  къуда мэм 
корреспондент ныбжьы щIэ хэр къы зэ-
щIеубыдэ, хъыбарыщIэхэмрэ Iуэ ху гъуэ 
зэхуэмыдэхэм ятеухуа тхыгъэ хэм елэ-
жьу абыхэм зыхуагъасэ. Уебл эмэ «Юн-
флот» унэтIыныгъи диIэщ, ауэ къехьэкI-
нехьэкI хэмылъу жытIэнщи, Къэбэрдей-
Балъкъэрым тенджыз зэримыгъунэ-
гъум къыхэкIыу ар ди деж фIыуэ 
щы зэтеублакъым. ИтIани, а Iуэ хум ди-
хьэх сабий диIэ хъумэ, абы и лъэны-
къуэкIи гулъытэ хуэтщIыфынущ.

Иджы Iэщэмрэ абы хуаIэ щытыкIэмрэ 
я гугъу пщIымэ. ЗэрытщIэщи, адыгэхэм 
Iэщэ гъэпсыкIэм къызэрымыкIуэу ха-
щIыкIыу, дэтхэнэ щIалэ цIыкIуми ар хуэ-
гъэIэкIуэлъакIуэу щытын хуейуэ дыкъэ-
гъуэгурыкIуащ. Ар ди лъэпкъ щэнхаб-
зэм и зы Iыхьэщ. Iэщэ IыгъыкIэ умы-
щIэныр, ар къыпхуэмыгъэсэбэпыныр 
емыкIут. Дэ щIэуэ зыри къэдгупсысыр-
къым, ди хабзэхэм пытщэу аращ, ауэ 
иджырей зэманым декIуу.

Мыри къыхэзгъэщынут: нэхъ пасэм 
адыгэхэм атэлыкъ хабзэ яIащ. Сабийр 

нэгъуэщI унагъуэм ягъэсэну иратырт, 
нэхъыбэри - унагъуэ нэхъ хуэмыщIам. 
Езыхэм а къалэныр зыщхьэщахынратэ-
къым абы щIыхуекIуэр, атIэ я щIэблэр 
щымыкIын, лэжьыгъэм, хабзэхэм тэ-
мэму хуэгъэса хъун папщIэт. Нобэ ап-
хуэдэ къалэныр «Юнармия» зэгухьэны-
гъэм игъэзащIэу къызолъытэ, гъэсэны-
гъэ и лъэныкъуэкIэ куэд и пщэ дэлъщи. 
Сабийр щIэубыдауэ дзэм хуэдгъэ-
хьэзыркъым, зи ужь дитыр гъуэгугъэ-
лъагъуэ дыхуэхъунырщ, и хьэлыр псы-
хьынырщ. ИкIэм-икIэжым тлъагъур сэ-
лэткъым, атIэ лъэныкъуэ куэдкIэ зы-
зыужьа цIыхущ, Iуэхугъуэ куэдым 
хи щIыкIыу. Абы зыгуэркIэ сабийр Iэпх-
лъэп х ищIрэ?! Си гугъэмкIэ, ищIыркъым.

- Узытепсэлъыхьыр къэтлъытэмэ, 
жы лагъуэр экстремизмэм пэIэщIэу 
щытынымкIэ гъэсэныгъэм куэд 
 иIыгъщ. Сыт хуэдэ зэпыщIэныгъэ 
плъагъу рэ абы теухуауэ?

- ТIууэ дывгъэгуэши, девгъэплъ абы. 
Лъэпкъ зэхущытыкIэхэр лъабжьэ зы-
хуащI экстремизм щыIэщ, апхуэдэуи 
диныр къэзыгъэсэбэпхэми дрохьэлIэ. 
Ахэр Iуэху зэхуэмыдэщ.

Лъэпкъ зэхущытыкIэхэм я гугъу 
пщIымэ, ди Iуэху еплъыкIэр мыращ: уи 
лъэпкъ уригушхуэныр тэмэмщ, ауэ 
пага гъэр къыщезэгъи къыщемызэгъи 
зэхэбгъэкIыфын хуейщи, псалъэкIэ мы-
хъуу, IуэхуфIкIэ къэгъэлъэгъуапхъэщ: 
уи ехъулIэныгъэ ирехъу, уи IуэхущIафэу 
щрет.

ЩIалэгъуалэр нэгъуэщI щIыналъэхэм 
кIуа нэужь, зэхэгъэж щрихьэлIэ къохъу. 
Ар зыуи кърамыдзэну яжыдоIэ. «Апхуэ-
дэ гуэр фрихьэлIа?! ФызыхущIэкъунур 
фи ехъулIэныгъэхэм хэвгъэхъуэнырщ. 
КIий-гуокIэ зыми зыри ягурывгъэIуэфы-
нукъым, фызахуэмэ, IуэхукIэ, щап-
хъэкIэ ар щIэвгъэбыдэ», - яжыдоIэ ныб-
жьыщIэхэм.

Диным куууэ иджыпсту дытепсэ-
лъыхьынкъым, ауэ мыбдеж нэхъыщхьэр 
жысIэнщ: сабийхэр къызыхэкIа лъэпкъ, 
я унагъуэм щызекIуэ дин емылъытауэ, 
пщIэ зэхуащIу догъасэ, псоми я зэхуэдэ 
хабзэфIхэм тету, гъэсэныгъэмрэ нэ мы-
сымрэ я лъабжьэу. Зы лъабжьэ щаIэкIэ 
- экстремизм гупсысэхэр я щхьэм къи-
хьэнукъым.

- Апхуэдэ Iуэхухэр гъэмэщIэнымкIэ, 
терроризмэм щIалэгъуалэр хамы шэ-
ным кIэ нобэ сыт хуэдэ лэжьыгъэ 
екIуэ кIыу гу лъыптэрэ?

- ЗэрыжысIащи, апхуэдэ гупсысэ ямы-
Iэххэнырщ дызэлэжьын хуейр. Лъэпкъ 
зэмылIэужьыгъуэхэм къыхэкIа, дин 
еплъыкIэ зэхуэмыдэхэм тет цIыхухэр зэ-
рыцIыкIурэ зы хабзэм, зы гъэсэныгъэм 
щыщIапIыкIым и деж, иужькIэ нэхъ тын-
шуи зэгурыIуэнущ. Абыхэм къезэгъым-
рэ къемызэгъымрэ теухуауэ зэхуэдэ 
гуп сысэщ яIэнур. Мис аращ нэхъыщхьэу 
къэслъытэр, зи гугъу тщIым дыпэ-
щIэтынымкIэ. Щысабийм щегъэжьауэ 
нэгъуэщIым пщIэ зэрыхуащI мардэ нэ-
хъыщхьэхэр зыхегъэлъхьэн, абыхэм 
быдэу тегъэтын хуейщ. Апхуэдэ цIыхур 
лъэпкъ, дин зэхэгъэжым пэIэщIэнущ.

- «Юнармия» зэгухьэныгъэм абы и 
лъэныкъуэкIэ сыт ищIэр?

- Фызыпэмыплъа гуэр жысIэну къы-
щIэкIынщ. Зы махуэ хэха гуэрым абы 
ехьэлIа Iуэхугъуэхэр къызэбгъэпэ щы-
ныр экстремизмэм зыщыпхъумэнымкIэ 
мыхьэнэ иIэну къэслъытэркъым. Зэ-
хыхьэ ебгъэкIуэкIрэ узэбгрыкIыжкIэ 
зэфIэкIыркъым, етIуанэ махуэм ар ящо-

гъупщэж. Экстремизмэм апхуэдэу 
елэжь къым. Сабийм, махуэ къэс жыхуа-
Iэм хуэдэу, зэхегъэхыпхъэщ гъуэгу за-
хуэм тетынымрэ хьэл-щэныфIхэмрэ 
зыхуэдэр. «Юнармия» зэгухьэныгъэм и 
лэжьыгъэр абы тещIыхьауэ ухуащ: са-
бийр зэпымыууэ гуп хэтщ, гъэсакIуэ 
иIэу.

- Фи гъэсэнхэм адэкIи фыкIэ лъып лъ -
рэ? Сыт я гъуазэ?

- Сабий псоми хуэдэу, ди гъэсэнхэми я 
зэфIэкI къагъэлъэгъуэну хущIокъу. 
Дгъэгушхуэн щхьэкIэ, зэпеуэхэр идо-
гъэкIуэкI, къыхэжаныкIхэм ахъшэ сау-
гъэт идот. КъищынэмыщIауэ, щхьэпэу 
къызолъытэ «Читай-город» тхылъ Iуэху-
щIапIэм и сертификатхэр: сабийр щогу-
фIыкI, щIэныгъэм нэхъри хуегъэпабгъэ.

Шэч хэмылъу, зэгухьэныгъэм хэкIыжа 
иужькIи, ди гъэсэнхэм ди нэIэ ятетщ. 
Псом хуэмыдэу еджапIэфIхэм щIэ-
тIысхьэнымкIэ дэIэпыкъуэгъу дахуэхъу-
ну дыхущIокъу. ЕГЭ-м баллхэр яху-
хэтлъхьэну апхуэдэ хуитыныгъэ диIэщи, 
языныкъуэ еджапIэ нэхъыщхьэхэм ди 
чэнджэщхэр къалъытэ. НыбжьыщIэхэм 
къагуроIуэ абы и мыхьэнэр зэрыиныр.

- «Юнармия»-м и гъэсэнхэм ящыщи 
мы зэманым дзэ Iуэху хэхам хэту 
къыщIэкIынщ. Къэралым и къэкIуэ-
нур зыхъумэхэм дауэ защIэвгъакъуэ-
рэ?

- Пэжщ, дзэ Iуэху хэхам щыIэщ «Юнар-
мия»-м и гъэсэнхэм ящыщи. Дэ абыхэм 
дрогушхуэ икIи зэрызащIэдгъэкъуэнум 
зэпымыууэ иужь дитщ.

Ди зэгухьэныгъэр жыджэру яхэтщ ди 
щIалэхэм ядэIэпыкъухэм. Дзэ къалэн-
хэр ягъэзэщIэн щхьэкIэ къахуэщхьэпэ-
ну хьэпшып зэмылIэужьыгъуэхэр къы-
щIэгъэкIыныр зэтедублащ. 

КъищынэмыщIауэ, дыхущIокъу къэ-
зы гъэзэжхэм гулъытэ яхуэтщIыну. 
 ИкъукIэ мыхьэнэшхуэ иIэщ ди лIы-
хъужьхэр щIэблэм яIугъэщIэным, 
абыхэм я лIыгъэмрэ зэфIэкIымрэ зэ-
хегъэ хы ным. ЛIыхъужьхэм я щапхъэр 
гъэсэныгъэмкIэ Iэмал лъэщу жыпIэ хъу-
нущ. Хэкур зыхъумэ лIыхъужьыр я нэкIэ 
ялъэгъу ныр сыт хуэдэ дерсым нэхъри 
нэхъ купщIэ зиIэщ. ЗэкIэ ди лIы хъужьхэм 
я цIэр къидмыIуэми, абы и чэзури 
къэсынущ - Iэмал имыIэу ди щIалэхэм я 
гугъу щытщIын зэман дихуэнщ. 

- Темболэт, жыпIар къызэщIэдгъэ-
къуэжи, хэкупсагъэм нэмыщI фи зэгу-
хьэ ныгъэм сыт къаритрэ ныбжьы-
щIэхэм?

- Псом япэр псоми зэхуэдэу ягъуэт 
 лъабжьэращ: псэуныгъэмрэ шына-
гъуэншагъэмрэ ехьэлIауэ я зэфIэкIхэм 
зэрызрагъэужьыр, пашэныгъэм зэрыху-
щIэдгъэкъур, гуп хэтыкIэм зэрыхуэд-
гъасэр. Абы къыдэкIуэу, дзэм къулыкъу 
щащIэным хуэхьэзырынми гулъытэ 
 худощI.

АдэкIэ къокIуэ зи гугъу сщIа унэтIыны-
гъэ зэхуэмыдэхэм хуэIэкIуэлъакIуэ 
 хъуныр: инженер Iэзагъ жыпIэми, авиа-
моделированэрами. Дэтхэнэми езым 
нэхъ пэгъунэгъур къыхех.

- Зэгухьэныгъэм и къэкIуэнур дауэ 
плъагъурэ? Сыт хуэдэ унэтIыныгъэ-
щIэхэр е къалэнхэр къыхудэкIынкIэ 
хъуну?

- КъэкIуэнум дызэлэжьынухэр Iуэху-
гъуэ зыбжанэу бгуэш хъунущ. Япэр - ди 
щIыналъэм, ди лъэпкъ хабзэхэм, ди 
щэнхабзэм епхахэрщ. ЩIыпIэ туризмэм 
зегъэужьыныр мыхьэнэшхуэ зиIэщ - са-
бийхэм я республикэр сурэтхэмкIэ мы-
хъуу, езыхэм я нэкIэ егъэлъэгъун, лъа-
гъуэ пхегъэшын хуейщ. Лъэпкъ IэпщIэ-
лъапщIагъэхэр къэгъэщIэрэщIэжынри 
ди мурадщ. ИгъащIэ лъандэрэ Къэбэр-
дей-Балъкъэрыр цIэрыIуэу щытащ 
адыгэ уанэмкIэ, фэм къыхащIыкIыу 
щы та шы IэпслъэпсхэмкIэ. Iэмал имыIэу 
«Юнармия»-м и шы спорт клуб къызэд-
гъэпэщыну дыхуейщ. Iуэхугъуэ щхьэ-
хуэщ республикэм и щIыпIэхэм жыгхэр 
щыхэсэныр. Ар хабзэ тхуэхъуа Iуэхущи, 
адэкIи абы пытщэну ди гугъэщ.

Ди щIыналъэ къудамэр щхьэхуэу 
зэлэжьхэм ящыщу къэзгъэлъэгъуэнут 
иджыблагъэ едгъэкIуэкIа «Пэжым и да-
къикъэ» зэпеуэр: зэхьэзэхуэм мазэ иIэ-
жу сабийхэм тхылъ къаIэрохьэ, абы 
йоджэ, иужькIэ я Iуэху еплъыкIэр ятхыж. 
Спорт зэпеуэхэр егъэкIуэкIынми гу-
лъытэ хуэтщIынущ. Псом нэхърэ нэ-
хъыщхьэращи, «Юнармия» зэгухьэны-
гъэр и гъэсэнхэм яхуэсакъынущ я 
щIэныгъэкIи гъэсэныгъэкIи. 

Епсэлъар 
БАГЪЭТЫР Луизэщ.

гъэлIхэм зэрыжаIэмкIэ, Кав-
каз Ищхъэрэмрэ тенджыз 
ФIыцIэ Iуфэмрэ япэ щIищым 
и щхьэусыгъуэр иужьрей 
илъэс хэм автомобиль туриз-
мэм зыужьыныгъэшхуэ зэ ри-
гъуэтарщ. ЦIыхухэм, езыхэр 
щыхуей зэманым, я маши-
нэхэмкIэ зыплъыхьакIуэ е зы-
гъэпсэхуакIуэ ежьэну Iэмал 
щаIэм деж, куэдрэ мыгуп-
сысэу гъуэгу тоувэ икIи жэщ-
гъуэлъ къыщызэтеувыIэну 
щIыпIэри а махуэ дыдэм къы-
хах.

«Туристхэм иджыпсту нэхъ 
яфIэфIщ, мурад убзыхуа гуэ-
рым темыту, ягу къыщихьэ 
зы зэщIакъуэу занщIэу гъуэгу 
техьэну, я гукъыдэжымрэ ду-
нейм и щытыкIэмрэ ятещIы-
хьауэ. Апхуэдэхэм деж авто-
мобилхэр абыхэм я дэIэпы-
къуэгъу нэхъыщхьэщ», - къы-
хагъэщащ интернет-сайтым и 
лэжьакIуэхэм. 

ЩЭУЕЙ Былэ. 

Туризм

- Радиом илъэс куэдкIэ 
ущылэжьащ, Беллэ. Абы 
ехьэлIа гукъэкIыж IэфI -
хэм ящыщ сыхуейт. Ухуе-
хъуэ п сэкIыжыркъэ а 
илъэс хэм? 

- Радиор зэи сигу ихуа-
къым, си пщIыхьми хэкIа-
къым, Залинэ. Сыхуеп лъэ-
кIыжмэ - ар сэркIэ гъатхэпэ 
акъужьу щIалэгъуэм къыIу-
рих епэрымэт, усэбзэт, ма-
къамэт, сиIу илъ адыгэбзэм 
и щIэжьыуэ пшыналъэт! Си 
пщэд джыжь нэтынхэм зэм 
нэхущ бзум и макъыр къы-
хэбзэрабзэт, гу гъэпсэху- 
гурыфIыгъуэ Iуэ хум хэхуар-
зэу, зэм «Пшыналъэ» нэ-
тыным Тыркум щахъумэжа 
хъыбарыр къы хэIукIырт, абы 
къы щIэува шыкIэпшынэм 
щIэ дэIуурэ, умы лъэгъуар          
уи нэгу щIигъэкIыжу, зэми 
АфIэунэ Лиуан и усэм са-
бийм сурэт трищIыкIыу, ар 
дерс нэтынт! Радиом бзэмрэ 
макъхэмрэ  тепщэ щохъу, 
пшыналъэ фIым уи нэр хе-
гъэплъызэри, дуней хьэ лэ-
мэт псэм къыщегъэщI. Ап-
хуэдэ лъэкIы ныгъэ телеви-
денэми газет тхыгъэхэми 
яIэу сщIэр къым. Аращ ра ди-
ор илъэс 23-м  къриубыдэу 
адрей СМИ IэнатIэхэмкIи 
 къулыкъукIи щIысхуэмы-
хъуэжар, сыщ рагъэблэгъа 
щыIами. Ар зыхузэфIэкIар 
«Нур» цIы кIурщ! Иджы ар 
спэIэщIэ хъуа си дыщ хуэ-
дэщи, абы си макъыр яхуэ-
хамэ  хъуами, я Iуэху екIа-
кIуэу  слъагъуну сыхуей-
къым, си псэм ешыкъылIэ-
нущи. Адыгэ бзэр жьакIуэу 
зы Iу рылъ щIалэгъуалэ сри-
хьэ лIэмэ, абы кIуэну тызо-
гъэгушхуэ. Радиом ехьэлIа-
уэ сигу хэзыгъахъуэу къыс-
хуэнар пщIэрэ, Залинэ? Гъэ 
къэскIэ абы и махуэшхуэм-
кIэ къызэхъуэхъур куэдкIэ 
 нэхъыбэщ, печатым ейр 
щыдгъэлъапIэкIэ зигу сы-
къэкIыжхэм нэхърэ. «Ну-
рым» сэ щызлэжьыр Iуэху 
нэхъ гугъущ, дауи, ауэ мыб-
деж радиом хуэдэу си цIэ-си 
щхьэ зэрыщымыIур ара-
гъэнщ сызыхуэлажьэм сы-
къыщIамыщIэри.

- АтIэ, уэ езым уи Iэдакъэ 
къыщIэкIыфыну балигъ 
тхыгъэхэр зэбгъэ тIы лъэ-
кIауэ, ахэр зэрымащIэмкIэ 
дагъуэ къыпхуащI пэтми, 
уэ илъэсипщI хъуауэ узы-
хуэлажьэ сабий журна -
лым узэрыхилъасэр уигу 
къеуэркъэ? 

- ЦIыхур цIэрыIуагъэ щы-
хуей ныбжьми сикIащи, си 
гур ин зыщIыр лэжьыгъэ 
 нэхъ щхьэпэу къэслъытэр 
къы зэхъулIэмэщ. Сабийм 
яхуэдлэжьыр къамылъытэу, 
зыхамыщIэу, адэ-анэм я 
быныр зыхущыщIэр къа зэ-
ры фIэ мыIуэхум сигу хигъэ-
щIурэ... мы иужь зэма ным 
сабий унэхэм щыIэ зеиншэ 
цIыкIу хэм дэ Iэ яхутеддзэ 

Сабийм  и  анэдэлъхубзэр  хуэзыгъэIэфI
«Нур»  журналым  и  редактор  нэхъыщхьэ  Аброкъуэ  Беллэ  и  юбилейщ

Дзэлыкъуэкъуажэ къыщалъхуа Аброкъуэ Беллэ курыт 
еджапIэр къиуха иужь, 1993 гъэм Къэбэрдей- Балъкъэр 
къэрал университетым щIэтIысхьащ. Урысы бзэмрэ 
адыгэ бзэмкIэ егъэджакIуэхэр щагъэхьэзыр и  къудамэр 
къиухри, радиом лэжьэн щыщIидзащ. Лите ратурэ-
драмэ редакцэм илъэс 23-кIэ щыIауэ, 2016 гъэм «Нур» 
сабий журналым и редактор нэхъыщхьэу ягъэуващ, 
илъэсипщI хъуащи а IэнатIэм пэрытщ. Минис терствэ, ве-
домствэ куэдым я щIыхь, фIыщIэ тхылъхэр къыпэкIуащ 
Беллэ емызэшыжу зэрылажьэм. Ауэ нэхъыщхьэр илъэс 
куэд хъуауэ зыпэрыт IэнатIитIми игури и псэри зэры-
хилъхьэрщ, лъэпкъ зэхэщIыкIыр, цIыхухэм я гукъы-
дэжыр къызэриIэтынум, сабийхэр зэригъэ гуфIэнум 
яужь зэритырщ, ахэр абы фIы дыдэу къызэ рехъулIэрщ. 
И макъ гуакIуэмкIэ, и адыгэбзэ къабзэмкIэ радиом 
едаIуэхэр итхьэкъуауэ щытамэ, иджы сабии псэр зыдэ-
гуфIэ, сабиинэр дэзыхьэх журнал купщIафIэ, щхъуэ-
кIэплъыкIэ ягъэхьэзыр Беллэрэ абы и гъусэу лажьэ 
бзылъхугъэ цIыкIухэмрэ. И гуащIэм и шхыгъуэ ихуэу, и 
лэжьыгъэм и хъер илъагъуу, и унагъуэм, и бынхэм я 
 гуфIэгъуэ щымыщIэу псэуну дохъуэхъу Беллэ. И ныб-
жьыр илъэс бжыгъэ дахэ зэрырикъур ди щхьэу сы -
гъуэу, и гъащIэмрэ и гуащIэмрэ теухуауэ упщIэ зыб-
жанэкIэ  зы хуэдгъэзащи, къыджиIахэм ди гуапэу фы-
щы до гъэ гъуазэ. 

дызэ рыхъурэ сигу нэхъ зэ-
гъэжащ. Балигъ хэм нэхъ рэ 
сабийхэр нэхъ  хущощIэ нобэ 
адыгэ лите ратурэ.  Гугъу 
сызыдехьа тхы гъэр ла жьэу, 
псэууэ, сабийм яIу рылъу, 
ягъэ лъа гъуэу, адыгэ хэр 
щып сэу щIы пIэхэм ялъэ -
сауэ щыс лъагъужкIэ, абы 
къару къыс хелъхьэ! 

- «Нур» журналым и Iуэ-
хур нэхъыфI хъун пап щIэ 
сыт пщIауэ узыщыгуфIы-
кIы жыр?

- Мазэ къэскIэ сабийм 
яIэрыхьэн хуей журналым          
и къыдэкIыгъуэ къэс щIэ-
щыгъуагъ хэплъхьэну, 
адыгэ бзэкIэ зытетхыхьаIа уэ 
щымыIэ къудамэхэу ма-
тематикэм, хьэршым, шах-
матым е инженер IэщIа -
гъэм ехьэлIа къыдэкIыгъуэ 
щхьэхуэхэр, плакатхэр дэ-
Iэпыкъуэгъуншэу къыдэб-
гъэкIыну гугъущэщ, лите-
ратурэмрэ IуэрыIуатэмрэ я 
гугъу умыщIми. Ауэ я нэхъ 
гугъуу къыпщыхъуми зуп-
щытыф къудеймэ, къохъу-
лIэ. ЛъакъуиплI шэнтым 
щIэтмэ, мэув. Дэри редак-
цэр цIыхуиплIщ дызэрыхъу-
ри, гу хьэлэлкIэ дызэры ла-
жьэм щытхъу иIэщ: сабий-
хэм ди къыдэкIыгъуэхэр 
 къахуэмыгъэсу щогуфIыкI, 
адыгэ блогерхэм фIыщIэ 
къытхуащI, бзэм хуезыгъа-
джэхэр къыдохъуэхъу, нэ-
хъа пэкIэ традза тхыгъэкIэ 
къы дэкIыгъуэхэр дымы-
гъэн щIы жу щIэщыгъуэ за-
щIэу, зэмыщхьу журналхэр 
зэ рыдгъэпсыр къыткIэ-
лъыплъ хэм ягъэщIагъуэ. 

- «Нурыр» уи дежкIэ 
сыт? 

- Си бынищым я еплIанэ си 
гъэфIэнщ, абы анэ гулъыти 
къару нэхъыби зэрытез-
гъэкIуадэм нэхъыжьи щыр 
есэжарэ гукъани ямы-
щIыжу, щхьэгъусэми сы-
къыгурыIуэу. Ауэ сызыхэт 
тха кIуэ, журналистхэм нэфI-
ней ядызолъагъу: бали -
гъым хуэлажьэм пщIэ нэхъ 
иIэу, ахэр нэхъапэу, пэрыту 
къалъытэ, абы я лъабжьэм 
щIэджэрэзыхь сабийхэри 
цIуугъэнэ гуэркIэ тезыгъэун, 
яхуэтхэн зэрыщыIэн хуейр 
мыхьэнэ зимыIэ Iуэху 
жьгъей уэ къыпщагъэхъуу. 
НапщIэхэш тхакIуэм, IупщIэ 
зыщI журналистым Iэза-
гъышхуэ бгъэдэлъми, моуэ 
и щхьэ тримылъхьэ хуэдэщ 
сабийм захуигъэщхъыну. 
Ауэ щыхъукIи, лъэпкъым ди 
напщIэ телъхэу Щоджэн-
цIыкIу Алий, КIыщокъуэ 
Алим, Нало Заур, IутIыж Бо-
рис, Къэжэр Петр, Бещто-
къуэ Хьэбас сымэ сабий 
тхакIуэ-усакIуэу щымытми, 
лъэпкъым и къэкIуэнум 
 хуаIэ гууз-лыузыр къате-
кIуэрти, щIэблэм яхуэ мы-
лэжьэн яхузэфIэкIакъым. 
Залинэ, хэIэтыкIауэ сыпса-
лъэу къыпщыхъуми, нобэ         

ди лъэпкъыр зыхуэныкъуэ 
Iуэхухэм я пщалъэкIэ уб-
гъэдыхьэмэ, анэдэлъхуб -
зэм махуэ къэскIэ пэIэщIэ 
хъу ди быным адыгэбзэкIэ 
хузэхалъхьэу къыхудагъэкI-
хэм «Нурым» нэхъ лъапIи 
нэхъ щхьэпи зыри щыIэу 
къысщыхъуркъым. Ар зэ ры-
рагъаджэ учебникми, лите-
ратурэ тхылъ хэми, балигъ-
хэм къахудэкIыу хъуами япэ 
щIизгъэщри мы тхыгъэм 
къе джэнухэм къезгъэщIэну 
сыхуейщ. «Нур» адыгэ жур-
нал цIыкIу за къуэм и пщэ 
 къалэнышхуэ къыдэхуащ 
нобэ, адыгэ сабийр адыгэ-
бзэм пэIэщIэ зэрыхъум, ар 
зыхуей тхылъ хэр къызэ ры-
дэмы кIыжым къы хэкIкIэ. 
Абы, щхъуэ кIэ плъыкIэ да-
хэу, япэщIыкIэ сабийр плъы-
фэкIэ, сурэтхэмкIэ, нарт 
лIыхъужь хэр зыхэт теп лъэ-
рыIуатэ хэмкIэ къыде хьэх ри 
зрегъэплъ. АдэкIэ абы итым 
еджэну  хуей хъуа сабийм 
адыгэ -бзэр иригъэщIэну 
яужь  йохьэ, зэм хьэрфылъэ 
плакату къы зэкIуэцIыкIыу, 
зэм макъгъэджэгу тхылъ 
цIы кIуу журналым и кум 
къыдэкIыу. Сабийр къе-
джэф зэрыхъуу адыгэ ду-
нейм хешэри хабзэр ире-
гъащIэ, лIыхъужьхэр къре-
гъэ цIыху, лъэпкъ Iэ щIа-
гъэфI хэм хуегъасэ, литера-
турэм дрегъэхьэх. «Нур» 
цIыкIум игъэгуш хуэу рэ са-
бийм бгъэделъхьэ балигъ 
хъу ми иIэну, езым къы те-
хъукIыжхэми яритыфыну 
 мылъкур. 

- Адыгэ лъэпкъым и къэ-
кIуэнум хэлъхьэныгъэу 
хуэп щIыр мащIэкъым. Уи 
Iэр зыхунэмысауэ уигу 
илъ хэр умыбзыщI. 

- Журналыр зытеухуауэ 
щы тынур зыубзыхур сэра-
щи, си Iэ хунэмысауэ, ауэ 
сыхъуапсэу куэд си щхьэм 
илъщ. Ди сурэтыщI Вэро-
къуэ Иннэ гупсысэщIэ куэд 
журналым хелъхьэ, редак-
тор Темыркъан Iэминэ 
езыри матхэ, ди интернет 
 напэхэри фIыуэ зэрегъа -
кIуэ, корректор КъуэщIысо-
къуэ За ринэ дэ къытхуэт-
хэхэми ядолажьэ, журна-
лым цIыхухэр дригъэхьэхыу 
радиокIэ абы ит тхыгъэхэм 
къоджэ. МурадыфI куэд 
 дигу илъщ, ауэ сэ жысIэну 
сызыхуейр псом я щхьэжу 
сызыгъэпIейтей Iуэхущ, 
иджы благъэ Мэзкуу сыщIэ-
кIуами и щхьэусыгъуэрщ. 
«Нур» журналым сэ сы-
къызэрыкIуэрэ дэ литера-
турэм и закъуэкъым дызэ-
лэжьар, атIэ адыгэ дунейр 
сабийм и анэдэлъхубзэкIэ 
къыхузэIутхыну яужь ди-
хьэри лэжьыгъэшхуэ етщIэ-

кIащ. ГъущIыпкъ зызыу-
жьам и зэманым къыхэ -
хъукI щIэблэм и дунейм ди 
анэдэлъхубзэр зэрыпэхъу-
нур къедгъащIэу, математи-
кэм, инженер Iуэхухэм, ме-
дицинэм, биологием, бота-
никэм, гъуазджэм ехьэлIа 
IыхьэхэмкIэ зэхэдзауэ, екIуу 
гъэщIэрэщIэжауэ дэ дгъэ-
хьэзыращ зэи ди быным 
ямыIауэ адыгэ сабий щIэн-
гъуазэ, томитI хъууэ, адыгэ 
сабий щэнгъасэ, зы тхы лъы-
шхуэу. Мис ахэр къыдэ-
гъэкIынымкIэ зыкъытщIэ-
зыгъэкъуэн диIэу а псор 
 дунейм къытедгъэхьэфа -          
мэ, адыгэ республикищми 
щхьэ пэ тхуэхъунт, тхылъ 
 хъумапIэхэмрэ еджапIэ- гъэ-
сапIэхэмрэ яхуэдгуэ шынт. 
Зыми тщIэркъым пщэ дей 
нэху дыкъызыхуе кIынумрэ 
ди щхьэ къри кIуэнумрэ. Мис 
ар сигу къоуэ си Iэ зыху нэ-
мыса хэм ящыщу. 

- Беллэ, насыпыр сыт зы-
хэплъагъуэр? Унасы пы-
фIэ?

- Си сабиигъуэм сыхуе-
плъэкIыжмэ, Iэгуилъ теле-
фонхэр щыщымыIа а зэ-
маным дэ зетхьэу щытар           
ди гурылъхэр зэрыттхэурэ 
зэIэпытх анкетэ гъэщIэрэ-
щIахэрт. Абыхэм ярытт хэт 
сытым щIэхъуэпсми. Зым 
еджапIэр дыщэ медалкIэ, 
университетыр диплом 
плъыжькIэ къиухыу про-
фессор е къулыкъущIэ хъу -
ну и хъуэпсапIэт, адрейм 
егъэлеяуэ мылъкушхуэ зэ-
ригъэпэщу дунейр къызэ-
хикIухьу псэуну и нэ къы-
хуикIырт, ещанэм и пщIыхь 
хэлът дохутыр цIэрыIуэ е 
егъэджакIуэфI хъуну. А 
 хъы джэбз цIыкIухэм къа-
щхьэщыкIыу, сэ насыпыр 
зыхэслъагъуэр Iэмалыншэ 
дыдэу сызыхуейрат: уни-
верситет щIэныгъэрэ уна-
гъуэфIрэ. IэщIагъэу къы-
хэсхынуми сегупсысыртэ-
къым адрей си ныбжьэгъу 
куэдым хуэдэу, хэIэтыкIа му-
радышхуи си гум щызгъэ-
быдатэкъым. Арагъэнщ но-
бэ сынасыпыфIэу зыс лъы-
тэжу, сиIэмкIэ сыа рэзыуэ 
сыщIэпсэур. ГъащIэ гъусэу 
къыхэсхынур сэ сыкъэзы-
гъэдэIуэфын, пщIэ хуэсщIу 
сызыхудэплъеин цIыхуфIт, 
апхуэдэ си лъэ гуажьэгъу -
хэр хъуфыну къысщыхъур-
тэкъыми, сы зы хэплъэр нэ-
хъыжь, нэхъ губзыгъэхэрт. 
Ар къыкъуэкIащ. Си нэ къы-
зыхуикIа зы къуэмрэ пхъуи-
тIымрэ сызэ рыхуеям хуэдэ 
дыдэу згъуэтащ, дэлъху нэ-
хъыжьитIым сранэхъыщIэу, 
сыгъэфIауэ, ауэ шыпхъун-
шэу сыкъы зэрыхъуар си гу-
къеуэти. Тхьэм и нэфI къыс-

щыхуауэ къызолъытэ сызы-
хущIе гъуэжын гуэри сымы-
щIауэ, си зэран зы цIыхум 
езмыгъэкIауэ нобэм сы-
къызэрысамкIэ. ЩIэрыщIэу 
си гъуэгуанэр къэскIуну 
къыс хуи хуами схъуэжынуIа-
тэкъым. АбыкIэ фIыщIэ 
 яхузощI Аброкъуэхэ ди 
нэхъыжьы фIу сызыгъэгуш-
хуэхэм, но бэ схуэпсэу си анэ 
Светэ, ди адэм и фэеплъу 
сиIэ си адэшыпхъу закъуэ 
ПщыхьэщIэ ФатIимэт, си 
дэлъхухэу Анзоррэ Аслъэн-
рэ, си бынунагъуэм. 

- Уи бынхэм сыт я Iуэху-
щIафэ? 

- Ахэр балигъ хъуащ. Нэ-
хъыжьыр ФатIимэщ. Ар про-
граммистщ, ML-инже нер -
хэр егъэлажьэ, я Iуэхур 
 еубзыху. Алий мехматым 
(МГУ-м) и аспирантурэм 
щоджэ, Т-Банкым и ана-
литикщ. Мадинэ Плехано-
вым и цIэр зезыхьэ уни-
версите тым и 1-нэ курсыр 
къиухащ. Ари IT щIэны-
гъэрщ зыхуе джэр. Щыми я 
IэщIагъэ, лэжьапIэ Iэна-
тIэхэр езыхэм яфIэфIу къы-
хахащ, зэи дапэрыуа къым, 
псэгъу яхуэ хъу ну хэм кIи да-
щыгуфIы кIыну ди нэ къы-
хуокI. Тхьэм и фIыщIэкIэ, 
зыдэплъеин нэхъы жьыфI-
хэр лъэпкъитIымкIи щыди-
Iэщ. 

- Уигу хуэзагъэрэ нобэ-
рей зэманым? Уигу хэзы-
гъэщIу цIыхум ядэплъагъу 
щыIэ? 

- Нобэ зэманыр пIащIэ-
рыщIэу ежэкI пфIощI, гу-
рыIуэгъуей-фэзэхъуэкIыу. 
ЩIылъэм щызекIуэу слъа-
гъум сыщагъэгужьей къэ-
хъу мэ уафэм сыдоплъейри 
тхьэ солъэIу. Сэ фIы дыдэу 
иджыщ зыхэсщIэ щыхъуар 
ди нанэхэм къаIущэщу 
 щыта тхьэлъэIухэр, хъулъ-
хугъэм ахэр тегужьеикIыу 
щIы щытар, я анэпсэр уна-
гъуэ жьэгуми, лъэпкъми, 
хэкуми теубгъуауэ, Iуща -   
щэ зэпыту я гъащIэр щIа-
хьар. 

ЦIыхум гуемыIуу ядэс-
лъагъуу сызэмысэри? Си 
 нэгум уардэу, дахэу щIэтам 
сеп лъурэ, ар нэхъ цIыкIу, 
 нэхъ жьгъей, IэмащIэ-лъэ-
мащIэ, уэдыкъуауэ къы щы-
щIэщыж щыIэщ. Напэнша-
гъэм фейдэ къыхэзыхыфа 
щыIэкъым. Абы езым фIэ-
кIуэдари къыщIэхъуэ и бы-
ным къатрихри куэдкIэ нэ-
хъыбэщ, хъеру къыхэ хъуауэ 
къилъытэм нэхърэ. Ап хуэ-
дэр куэд зэрыхъум си гур 
 къеуIэ. 

Сэ сыщогугъ дэ къытщIэ-
хъуэ щIэблэр дэр нэхърэ 
 нэхъыфIыну. МахуэщIэ къэс 
сыщогуфIыкI. ГугъапIэ си-
Iэщ нобэ лъэпощхьэпоууэ 
ды зыхэтхэм я пIалъэр икIы-
ну, ди быным я дунейр нэхъ 
уэфI хъужыну! 

- Беллэ, кIэух псалъэу ди 
газетым еджэхэм сыткIэ 
захуэбгъэзэнт? 

- Мы жанрым узэреджэ -
нур сщIэркъым, ауэ си гум 
къишхыдыкIыу ди гъащIэм 
къыхэсхащи… хэт псалъэ-
жьу къыщыхъунщ, хэт чэн-
джэщу зыхищIэнщ, хэти усэу 
къищтэнщ. Адыгэбзэм иру-
мы Iуэтэфын щыIэкъым, ар 
нагъыщи щыхуэмыныкъуэ 
щы Iэщ. Фэрэ дэрэ дызэ-
щIыгъумэ - тхъумэфынщ!

Нэхум нэхъуу
еплъ

Къиплъым уемыпсалъэ
Къилъым уемыдауэ
ДаIуэм зэхуегъэхъу 
Далъэр мэунэхъу.

Гуапэм уегъэжьабзэ
Гуажэм уегъэжабзэ 
Гухэм уегъэуз 
ГуIэм уегъэгыз.

Iэщэм ухегъащIэ  
IэщIым урегъащIэ
НэщIыр щIэм щозу
НэпцIыр нэм щоцIу. 

Лалэр мэуфафэ
Iэлыр мэудафэ
Фадэм псэр иреф 
Фаджэм нэр зыщIеф.

УIэр къыпхопыджэ
Узым уегъэтхьэджэ 
Хэхъуэм уегъэпщIыпщI 
ХэщIым укъелыпщI. 

Iуэрым уегъэдаIуэ
Iуэщхъум уегъэжакъуэ 
Къуаншэр Iушэ пфIохъу
ЛъаIуэр тхышэ пщохъу.

Нахуэр мэхуэрахуэ
Захуэр мэжьэнахуэ
Хахуэр щапхъэтехщ
Щхьэхыр напэтехщ. 

Хъуэпсым кърегъахъуэ
Хъуэхъум къыпхегъахъуэ
Хъуэрым урегух
Хъуэным уредзых.

Шэрхъыр мэкIэрахъуэ
Гъэхэм зызэблахъур
Лъэр умыгъэлъэхъу
ЛъэIу умыгъэщIэхъу.

Епсэлъар
ИСТЭПАН  Залинэщ.

Къэбэрдей-Балъкъэр къэрал универ-
ситетым и «Точка кипения» утыкум ще-
кIуэкIащ «Финансым ехьэлIа щIэныгъэ: 
зэфIэкIхэр, гугъуехьхэр, мардэщIэхэр» 
зыфIаща «стIол хъурейр». Зэхыхьэм 
 кърихьэлIащ къэрал къулыкъущIапIэ-
хэм, банк IэнатIэм, щIэныгъэ нэхъыщхьэ 
щрагъэгъуэт еджапIэхэм, хьэрычэ ты-
щIэхэм я лIы кIуэхэр. Абыхэм я мурадыр 
зыт - ди щIыналъэм щыщыIэ гугъу ехьхэм 
ехьэлIа финанс щIэныгъэ егъэгъуэты-
нымкIэ стратегие зэхэлъхьэнырт.

IУЭХУР къызэзыгъэпэщар КъБКъУ-м 
правэмкIэ, экономикэмрэ финансхэмкIэ       
и институтымрэ ИПЭиФ-м Финанс щIэ-
ныгъэмкIэ и щIыналъэ центрымрэщ, абы-
хэм къадэIэпыкъуащ КъБР-м Экономикэ 
зыужьыныгъэмкIэ, ФинансхэмкIэ минис-
терствэхэр, Урысей Банкым КъБР-м щиIэ 
къудамэр, Сбербанк ПАО-м и Къэбэрдей-
Балъкъэр къудамэр, «Урысейм и щIэгъэ-
къуэн» республикэ къудамэр.

КъБКъУ-м экономикэмрэ стратегие зыу-
жьыныгъэмкIэ и проректор Пщыгъуэш Ас-
лъэн къызэхуэсахэм фIэхъус псалъэкIэ 
 захуигъэзащ икIи жиIащ КъБКъУ-м фи-
нанс щIэныгъэмкIэ и экосистемэр план 
 хэхам тету зэриухуэр, егъэджэныгъэ Iуэхур 
республикэм и экономикэм къигъэувхэм 
пэджэу зэрыщытыр. Проректорым къы-
хигъэщащ университетыр властым и ор-
ганхэмрэ финанс институтхэмрэ ядэ лэ-
жьэныр гъэбыдэнымкIэ стIол хъурейм мы-
хьэнэшхуэ зэриIэр икIи хэтхэм лэжьыгъэ 
купщIафIэ къадэхъуну ехъуэхъуащ.

КъБР-м финансхэмкIэ и министрым и 
къуэдзэ Къэзанш Аслъэн игъэбелджы лащ 
иджырей лъэхъэнэм мылъкур зэбгъэ зэ-
хуэ фын зэрыхуейр, къызэрагъэпэща          
стIол хъурейри теорием ухэгъуэзэнымкIэ, 
 мылъкукIэ зэпIэзэрыту ущытыным ехьэ-
лIапхъэ Iэзагъым студентхэр хуагъэсэ-
нымкIэ Iэмал купщIафIэу зэрыщытыр.

Къызэхуэсахэм зыхуагъэзащ КъБКъУ-м 
и ИПЭиФ-м Экономикэмрэ учет-аналити -
кэ хъыбарегъащIэ системэхэмкIэ и кафед-
рэм и унафэщI Шыд Андемыркъан, «Уры-
сейм и щIэгъэкъуэн» Къэбэрдей-Балъ-
къэр къудамэм и унафэщI Къылшыкъуэ 
Альберт, Урысейм и Банкым КъБР-м щиIэ 
IуэхущIапIэм и экономикэ къудамэм и 
унафэщI Шэшэн Вячеслав, КъБР-м Эконо-
микэ зыужьыныгъэмкIэ и министерст вэм 
Проектхэмрэ программэхэмкIэ и къуда-
мэм и унафэщI Абазэ ФатIимэт сымэ, нэ-
гъуэщIхэми.

ЗэIущIэм и къалэн нэхъыщхьэу щытар 
бжыгъэр зи лъабжьэ экономикэм къигъэув 
къалэнхэр зэпкърыхынырт. РАН-м «Ин-
форматикэмрэ управленэмрэ» и центрым 
Экономикэ системэхэр математикэ мо-
делированэ щIынымкIэ и къудамэм и щIэ-
ныгъэ лэжьакIуэ пажэ Оленев Николай 
утыку кърихьащ экономикэр моделиро-
ванэ щIынымкIэ эндоген производственнэ 
къалэнхэм ятеухуа докладыр.

Финанс щIэныгъэмкIэ щIыналъэ цент-
рым и унафэщI Кушбокъуэ Ритэ финанс 
щIэныгъэ зыбгъэдэлъ зэгухьэныгъэ къы-
зэгъэпэщынымкIэ РЦФГ-м иIэ мыхьэнэм 
тепсэлъыхьащ.

ЩIэныгъэм мылъку зэрыхалъхьэнум и 
щапхъэу утыку кърахьащ КъБКъУ-м и Эн-
даумент-фондыр. Фондым и гъэзэщIакIуэ 
унафэщI Мэрзей Жаннэ зэпкърихащ 
мылъку хэлъхьэным и зэкIэлъыгъэкIуэкIэ 
купщIафIэм университетым и финанс 
щхьэхуитыныгъэр илъэс пщIы бжыгъэ 
 хъуауэ къызэрызэригъэпэщыр.

ЩIалэгъуалэм я финанс щIэныгъэм 
зэрыхагъахъуэ щIыкIэм тепсэлъыхьащ 
Сбербанк ПАО-м и Къэбэрдей-Балъкъэр 
къудамэм ДистрибуцэмкIэ и унэтIыны-
гъэм и унафэщI Гадиевэ Лейлэ, апхуэдэуи 
къыдэкIуэтей щIэблэм зэрадэлажьэ щIы-
кIэхэмкIэ къызэхуэсахэм ядэгуэшащ.

Я къэхутэныгъэхэр утыку кърахьащ 
 КъБКъУ-м и студентхэми. Япэ курсым    
щIэс Мыщхъуэжь Артур зэпкърихащ хьэ-
рычэт Iуэху цIыкIумрэ курытымрэ бжы -
гъэр зи лъабжьэ сомыр къыщыгъэ сэ бэ-
пыным къишэнкIэ хъуну ехъулIэныгъэ хэм-
рэ лъэпощхьэпохэмрэ. ЕплIанэ курсым 
щеджэ Къуэшрокъуэ Эльнарэ ахъшэ-кре-
дит политикэм цIыхухэм я финанс щы-
тыкIэм зэрызригъэхъуэжыр сэтей къи-
щIащ, ставкэ нэхъыщхьэмрэ инфляцэ хэм-
рэ цIыхухэм я гъэтIылъыгъэхэм зэ ра жьэ-
хэуэр къигъэлъэгъуащ.

«СтIол хъурейм» и кIэухым чэнджэщхэр 
 зэхалъхьащ. Iуэхугъуэ нэхъыщхьэр - фи-
нанс щIэныгъэр сыт и лъэныкъуэкIи 
егъэджэныгъэ программэхэм куууэ хэ-
гъэ хьэнырщ, жылагъуэми ягурыгъэ-
Iуэнырщ. ЗэIущIэм хэтахэм къызэралъы-
тэмкIэ, егъэ джэныгъэ IэнатIэр, хьэ ры-
чэтыщIэхэр, къулыкъущIэхэр зэкъуэувэ-
мэщ Къэ бэрдей-Балъкъэрым бжыгъэр 
зи лъабжьэ мылъку зегъэкIуэкIэр щы-
зэфIэувэнур, финанс зэпIэзэрытыныгъэ 
щыщыIэнур. 

IЭРЫС  Iэсият. 

Бжыгъэр зи лъабжьэ 
мылъку зегъэкIуэкIэр

Илъэси 10-м нэс къапоплъэ 
 
Урысей ФСБ-м и управленэу КъБР-м 

щыIэм, Урысей МВД-м и управленэ нэ-
хъыщхьэу КИФЩI-м щыIэм, КъБР-м 
щыIэ МВД-м я лэжьакIуэхэм къызэпау-
дащ республикэм щыщ цIыхуипщIым 
зэрахьэ хабзэншагъэр. 

КЪЫЗЭРЫЩIАГЪЭЩАМКIЭ, шэч зы-
хуащI хэр езыхэм зэрахьэ диныр нэгъуэщI 
конфессием щыщхэм кърагъэщтэным 
пыщIат. Экстремист гупым хэтхэм рес-
публикэм и Бахъсэн районым щыпсэухэм 
психологие и лъэныкъуэкIи къарукIи ха-
гъэзыхьырт. 

УФ-м и УК-м и 282.1 статьям и 1-нэ, 2-нэ 
Iыхьэхэм япкъ иту уголовнэ Iуэху къаIэтащ. 
Апхуэдэ щIэпхъаджагъэхэр зылэжьар 
илъэси 10-м нэскIэ ягъэтIыс. 

НаркотикхэкIхэр кърашэрт 
 
УФСБ-м и лэжьакIуэхэм хабзэн ша-

гъэкIэ наркотикхэкIхэр игъэкIыным пэ-
щIэт Iуэхухэр ирагъэкIуэкIыу къызэ-

паудащ щIыналъэм щыпсэу цIыхуи щым 
ялэжьхэр. Ахэр пыщIащ наркотикхэкI -
хэр республикэм къишэным. 

КъБР-м и Налшык къалэ судым и унафэ 
къару зыгъуэтам ипкъ иткIэ, къэдгъэлъэ-
гъуахэр къуаншэу къалъытащи, тезырыр 
ткIийуэ щрахьэкI колонием илъэси 7-рэ 
мази 6-м щыщIэдзауэ илъэси 8-рэ мази 
6-м нэс щагъэкIуэнущ. 

Ахъшэр езым
къигъэсэбэпащ

Iуащхьэмахуэ районым щыIэ пощт 
 къудамэхэм я зым и унафэщIым хабзэн-
шагъэ зэрихьэу Урысей ФСБ-м и управ-
ленэу КъБР-м щыIэм, КъБР-м щыIэ 
 МВД-м я лэ жьа кIуэ хэм экономикэ щIэп-
хъаджагъэхэм пэщIэт Iуэхухэр ирагъэ-
кIуэкIыу къыщIагъэщащ.

АБЫ зи унафэщI IуэхущIапIэм и балан-
сым илъ ахъшэр зэрыхуейуэ къигъэсэбэ-
пащ. 

Уголовнэ Iуэху къаIэтащ УФ-м и УК-м и 
160-нэ статьям и 4-нэ Iыхьэм къыщыхьа 
щIэп хъаджагъэм ипкъ иткIэ илэжьауэ. Ха-
бзэм къызэригъэувымкIэ, апхуэдэ зезы-
хьар илъэси 10-м нэскIэ ягъэтIыс. 

Беллэ, ипхъухэу ХъуэкIуэнхэ 
ФатIимэрэ Мадинэрэ. 2025 гъэ

Урысейм и ректорхэм я зэгухьэныгъэм и вице-пре-
зидент, Адыгей къэрал университетым и ректор Ма-
мий Даутрэ ХъуэкIуэн Алийрэ. 2025 гъэ

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 3-нэ нап.), 

ЦIыхур и блэкIам пы зы-
щIэж къуэпсыр махэщ. Псэр 
зыгъэпIейтей гукъэкIыжхэр 
псом нэхъ хуабэ зыщIри а 
махагъэрауэ къыщIэкIы-
нущ. Апхуэдэ гукъэкIыжхэр 
уи псэр зыхэзыщIа цIыхум 
епхамэ, ахэр псом хуэмыдэ-
жу лъапIэщ. ГукъэкIыжхэр 
гъуэ гугъэлъагъуэ щыхъур 
абы щыгъуэщ – ахэр узэп-
лъэкIыжурэ уи нэгу щIэкIы-
жу аракъым, атIэ пщIыгъущ, 
пщыщщ, махуэ къэс уап-
сыхь. 

Журналист, КъБКъУ-м и 
егъэджакIуэ БИТОКЪУ Ма-
ринэ Цагъуэ Нурийрэ Дым 
Iэдэмрэ зэдатхауэ щыта бук-
варым и хъыбарыр и лъаб-
жьэу итха зы тхыгъэм дра-
гъэгупсысащ гукъэкIыжым, 
фэеплъым, дыгъуасэмрэ 
но  бэм рэ я зэхуаку дэлъ 
лъэмыжым… Маринэ и тхы-
гъэр къытыдодзэ, абы хэлъ 
псэ хуабагъэр зыхэфщIэмэ 
ди гуапэу.

НАЛШЫКДЭС Мэзло Элинэ 
ехъумэ Дым Джэфар 1917 
гъэм хьэрып графикэм тету 
къы дигъэкIа букварыр. Ады-
гэм и щэнхабзэ щIэиным щы-
хьэт техъуэ тхылъ пIащIэр Ба-
хъсэн къыщызэрагъэпэщауэ 
щыта еджапIэм къыщагъ э-
сэбэпын папщIэ зэхагъэуващ 
Цагъуэ Нурийрэ Дым Iэдэмрэ. 
Ар Элинэ къритауэ щытащ и 
анэшхуэ Берд Хъадижэ. 
Тхылъыр хъума зэры хъуам и 
фIыгъэщ ар пхъу рылъ хум 
езыта бзылъхугъэм и гъа-
щIэм теухуа хъыбархэр къы-
зэрытщIари. 

- И паспортым итт ар 1914 
гъэм къалъхуауэ. Ауэ ар пэжу 

Иужь илъэсхэм куэдкIэ 
хэхъуащ туризм IэнатIэм 
Къэбэрдей-Балъкъэрым 
щы хуащI  гулъытэм. КIуэ-
тэху нэхъыбэ мэхъу загъэп-
сэхуну, я нэгу зрагъэужьы-
ну, я узыншагъэр ирагъэ-
фIэкIуэн му радкIэ ди щIы-
пIэм хьэщIэу къеблагъэм я 
бжыгъэр. Абыхэм я нэ-
хъыбэм ди щIыналъэр те-
лъы джэ зэращыхъур бэя нщ. 
ИкIи ди къуршхэм,  бгыхэм, 
мэзхэм, псые жэх хэм хьэ-
щыкъ ящIауэ, етIуанэу, 
еща нэу къыте зы гъэзэж Iэ-
джэ зэрахэтым ды щы-
гъуазэщ. Республикэм къ-
акIуэм я бжыгъэм зэрыхэ-
хъуэм къыхэкIыу, иужь зэ-
манхэм зыгъэпсэ хупIэ 
зыб жанэ щаухуащ ди щIы-
налъэм. Апхуэдэхэм язщ 
мэкъуауэгъуэм и 5-м 
Аушыджэр къуажапщэм 
лажьэу щау тIып ща «Ида-
рейр». Ар къы щызэIуахым 
хэтащ ди Правительствэм и 
УнафэщIым и къуэдзэ Хъу-
бий Марат, курортхэмрэ ту-
ризмэмкIэ министр Быф 
Аскэр, къуажэ дэсхэр. 

«Идарейр» зыхуэдэм, абы 
цIыхум щагъуэтыну Iуэхут-
хьэбзэхэм тедгъэпсэ лъы-
хьы ну зыхуэдгъэзащ а Iэна-
тIэм и унафэщI ТекIуий Iэ-
хьед.

- Фи пщIантIэшхуэм дэт 
ухуэ ныгъэхэм я гугъу къыт-
хуэщIыт, Iэхьед.

 - Япэрауэ, мес, зэрыплъа-
гъущи, къыдыхьэпIэм пэгъу-
нэгъуу автомашинэ егъэ-
зыпIэ хуитышхуэ зэдгъэпэ-
щащ. Абы зэуэ щыбгъэув 
хъу нущ машинэ псынщIэу 
100-м щIигъу. ГектариплIрэ 
ныкъуэрэ къызэщIеубыдэ 
«Ида рейм». Мыбы укъыды-
хьа нэужь гуэл цIыкIу щытщ, 
абы мыгувэу хэдгъэтIысхьэ-
нущ бдзэжьей дахэхэм хуэдэ. 
Гуэлым ихъуреягъым тIы-
сыпIэхэр иIэщ. ПщIантIэм 
дэтщ пхъэм къыхэщIыкIауэ, 
къэнжал тебзэжауэ хьэщIэщ 
унэу 29-рэ. Укъыдыхьа нэужь, 
куэд умыкIуу ди IуэхущIапIэм 
и администрацэ унэм ухуозэ. 
Абы щIэсхэм сыт и лъэны-
къуэкIи жэуап къуатынущ: зы 
жэщ-махуэм и уасэм, уи 
шхы ныгъуэм, мыбы щыб-
гъуэтыну нэгъуэщI Iуэхут-
хьэбзэхэм ятеухуауэ. А унэм 
хэтщ цIыхуи 160-рэ зыщIэхуэ 
шхапIэ. Ди хьэщIэхэм пщэд-
джыжьышхэ абы щедгъэ-
щIынущ, уасэ къеIытхынум 
ар хохьэ. Шэджагъуашхэмрэ 
пщыхьэщхьэшхэмрэ пщIэ 
щIатынущ. ШхапIэм пэгъунэ-
гъуу гъэмахуэ зыгъэпсэхупIэ, 
щхьэ телъу, жьыщIэхуу 
щытщ. Абдеж ущетIысэхыу 
ущы уэршэрыну, зыщуплъы-
хьыну уасэ иIэкъым. Дунейр 
щыуэфIым абы ущIэсу бо-
лъагъу ди къуршхэр, ди 
Аушы джэр бгыхэр. Уеблэмэ, 
уи ерыс къыр абы къебгъэхьу 
ущышхэнумэ, апхуэдэ Iуэхут-
хьэбзи къыпхуащIэнущ. 

- Соплъри, фи IуэхущIа-
пIэр къуажэ цIыкIум зы-
къом кIэ ещхьщ: унэ къэс 
пхъэм къы хэщIыкIа бжыхь-
кIэ къэухъуреихьащ, пщIан-
тIэ щхьэхуэ псоми яIэу. Фи 
хьэщIэщхэр, къызэрызгу-
рыIуэмкIэ, нэхъыбэу зыте-
щIыхьар унагъуэхэрщ. 

 - Аращ. Унагъуэ къэсыхун-
кIэ хуиту, зэран къахуэмыхъу-
Iауэ, Iэуи-лъауи щымыIэу зы-
щагъэпсэхуфынущ. Ауэ абы 
къикIыркъым я закъуэу, я 
ныбжьэгъу-жэрэгъу ящIы-
гъуу къакIуэ мыхъуну. Я 
инагъ кIэ тIэкIу зэщхьэщокI 
унэхэр - нэхъыбэ зыщIэхуи, 
цIыху нэхъ мащIэм яхуэтщIаи 
хэтщ. Унэ нэхъ иныIуэхэм 
цIыхуих, адрейхэм - цIы-
хуиплI. ПэIущIэ пэшым дива-
нышхуэ щIэтщ, абыи махуэм 
зыщыбгъэпсэху, жэщым 
ущы жей хъунущ. Унэ къэс те-
левизор, щIыIалъэ, пэшыр 
зэрагъэщIыIэ е зэрагъэхуабэ 

Къэбэрдей-Балъкъэрым СпортымкIэ и министерствэм 
щра гъэблэгъэщ Армением и къалащхьэ Ереван грэпплин-
гымрэ панкратионымкIэ щекIуэкIа зэхьэзэхуэхэм къыщыхэ-
жаныкIа ди спортсменхэмрэ тренерхэмрэ.

ФИГУ къэдгъэкIыжынщи, УФ-м и командэ къыхэхам хэту абы 
щыIащ республикэм и лIыкIуэу цIыхуибгъу икIи медалибгъу абы 
къыщахьащ, 2-р дыщэу, 2-р дыжьыну, 5-р домбеякъыу. А псом 
нэмыщI, панкратионымкIэ екIуэкIа зэхьэзэхуэми зы дыжьын ме-
даль къыхахащ.

Армением щекIуэкIа чемпионатхэм къарикIуахэр щызэхалъ-
хьэжа зэIущIэр къыщызэIуихым КъБР-м спортымкIэ и минист-
рым и къуэдзэ Хэжь Заур жиIащ, бэнэкIэ лIэужьыгъуэхэмкIэ 
спортсмен лъэщхэр УФ-м и командэ къыхэхахэм хуэзыгъэ-
хьэзыр, къэралым бжьыпэр щызыIыгъ щIыпIэ нэхъыщхьэхэм ди 
республикэм и центрри зэрахэтыр. Апхуэдэуи къыхигъэщащ ду-
нейпсо, урысейпсо утыкушхуэхэм екIуу зыкъыщагъэлъэгъуэн 
хуэдэу, министерствэм сыт и лъэныкъуэкIи спортсменхэм зэры-
защIигъэкъуэр. 

КъБР-м грэпплингымкIэ и федерацэм и тхьэмадэ, УФ-м и ко-
мандэ къыхэхам и тренер Шыхъуэстэн Руслан тепсэлъыхьащ 
зэIущIэр Ереван зэрыщекIуэкIа щIыкIэм. Псалъэм къыдэкIуэу, 
ахэр Iыхьищу гуэшауэ щытащ. Япэм зыкъыщагъэлъэгъуащ ве-
теранхэм, етIуанэм - щIалэгъуалэмрэ ныбжьыщIэхэмрэ (илъэс 
14-20 хъу бэнакIуэхэр), ещанэм балигъхэм я чемпионатыр зэха-
шащ. Шыхъуэстэным къыхигъэщащ медаль нэхъыбэкIэ ахэр 
зэрыгугъар, ауэ а къахьахэмкIи зэрыарэзыхэр. 

«Зэхьэзэхуэхэм я утыку къидгъэхьа ди спортсмену хъуар лъа-
гапIэхэм дэкIуеящ, ауэ финалхэм нэхъыфIу зыкъыщагъэлъэ-
гъуэнуи Iэмал яIащ. Мэкъуауэ Ахъмэт дыщэ медалым нэсыным 
зытIэкIущ хуримыкъуар. Джэрыджэ Темырлани зэхьэзэхуэм 
ерыщу зыкъыщигъэлъэгъуащ, ауэ кIэух зэIущIэхэм къыщыхагъа-
щIэри, домбеякъ медалым деж къыщыувыIащ.

Балигъхэм я чемпионатым и гугъу тщIымэ, мыбдежым, 
дызэрыщыгугъауэ, Урыс Мухьэмэд дыщэ медаль къыщихьащ 
икIи Европэм и чемпион хъуащ», - жиIащ Шыхъуэстэн Руслан. 

ЗэIущIэм хэтахэм ягу къагъэкIыжащ илъэс 18 зи ныбжь Мэ-
къуауэ Ахъмэт грэпплингымкIи панкратионымкIи зэхуэдэу Ере-
ван зэрыщыбэнар икIи дыжьын медалхэр тIумкIи къызэрихьар. 
ЯпэщIыкIэ ар щыбэнащ грэпплингымкIэ зэхьэзэхуэм икIи фина-
лым нэсащ. ИужькIэ, панкратионымкIэ чемпионатым зыщри-
гъэтхри, килограмм 84-рэ зи хьэлъагъхэм я деж щызэуащ икIи 
етIуанэ щыхъуащ. А зэпеуэм хэтащ къэрал 15-м я спортсмену 
300-м щIигъу. 

«Спорт лIэужьыгъуэ зэхуэмыдэхэмкIэ Европэм и финалитIым 
уикIыныр - ар икъукIэ лэжьыгъэ хьэлъэщ, къарум имызакъуэу, 
психологие и лъэныкъуэкIи. ИужькIэ, а зэIущIэхэр дэ зэпкърыт-
хыжынущ, ди щыуагъэхэм дыхэплъэжынущ икIи къыкIэлъыкIуэ 
зэIущIэхэм япэ увыпIэхэр къызэрыщытхьыным зыхуэдгъэхьэ-
зырынущ». 

Ветеранхэм я зэпеуэм республикэм и спортсмениплI хэтати, 
псоми медалхэр къахьащ. Джэрыджэ ТIэхьир етIуанэ, Эседов 
Рэмэзан, Бозий Ислъам, Хьэмгъуокъу Мурат сымэ ещанэ 
 хъуахэщ.

КъБР-м и командэм и тренер нэхъыжь Мэржэхъу Мурат зэры-
жиIамкIэ, дунейпсо зэхьэзэхуэхэм хэта языныкъуэ ди спортсмен-
хэр апхуэдэ утыкушхуэхэм япэу зэрихьар къыхэбгъэщмэ, абы-
хэм къагъэлъэгъуа я зэфIэкIхэм арэзы утехъуэ хъунущ. 

Дыщэ медалхэр ди командэм къыхуахьащ Урыс Мухьэмэдрэ 
(балигъхэм я чемпионатым) Кумыщ Ибрэхьимрэ (илъэс 17 зи 
ныбжьхэм я деж).

ЩIалэхэр зэхьэзэхуэм хуагъэхьэзыращ Мэржэхъу Мурат, Тхьэ-
къуахъуэ Мурадин, Дыду Рэмэзан, Шыхъуэстэн Руслан, Мэш 
Алим, Бэдракъ Рашид сымэ. 

КЪУЭЖЕЙ Алим. 

къыщIэкIынукъым, сыту жы-
пIэмэ, революцэм щыгъуэ 
хъыджэбз танэ цIыкIуу щы-
тащ, къэхъуа-къэщIахэри 
ищIэ  жырт, - жеIэ Элинэ и 
анэш хуэм щытепсэлъыхькIэ. 
– Ар унагъуэм я бын нэхъы-
щIэт. И дэлъху нэхъыжьитIым 
- Мамышрэ Iэдэмрэ - щIэны-
гъэ яIэт хьэрыпыбзэмкIэ. Ара-
ти, я шыпхъу нэхъыщIэри 
 еджэу ирагъэсат. Ирагъэсат 
Цагъуэ Нурийрэ Дым Iэ дэмрэ 
зэхагъэува тхылъым адыгэб-
зэ къриджыкIыуи, - жеIэ Эли-
нэ. 

Хъадижэ пасэу, илъэс 16-м 
иту, унагъуэ ихьат. 1941 гъэм 
Элинэ и анэр дунейм къы-
техьащ. Бзылъхугъэм и щхьэ-
гъусэр зауэм уIэгъэ щыхъуа-
ти, абы хиха фэбжьым 
 до хутырхэм щахуемыщIэIам, 
за уэлIыр унагъуэм къраты-
жащ, езыхэр кIэлъыплъыжы-
ну. Хъадижэ и щхьэгъусэм и 
узыншагъэр иригъэфIэкIуэ-
жащ, пыфыкIыу щIидза (ган-
гренэ) и лъакъуэр хуи гъэ хъу-
жащ , къригъэлащ. Удз хущ-
хъуэ  хэр зэхуихьэсырт Хъади-
жэ, ахэр зэхилъхьэрт, 
зэ   хи гъавэрт. Зи лъэ теувэжа 
щхьэгъусэр зауэм дэкIыжы-
фынутэкъыми, колхозым и 
уна фэщI ящIащ. Арати, зэ-
ман гуэр дэкIауэ, етIуанэ 
щхьэ гъусэ къишэну мурад 
ищIащ. Хъадижэ ар игу те мы-
хуэу и дэлъхухэм я деж къи-
гъэзэжащ, сабийр и IэплIэм 

тесу. Зэман дэкIауэ, бзылъху-
гъэм лъыхъу къыхуэкIуащ 
Зеи къуэ къуажэм щыщ Хьэ-
мыр зэ Хьэсет (Дад). Ар лIы-
бэт, и бын балигъхэр унагъуэ 
хъужахэт. Бзылъхугъэм уна-
гъуэ зыдиухуэжа Хьэсетщ 
Хъа дижэ и пхъум адэу къи-
лъытар. Хъыджэбз цIыкIур 
ебланэ классым щыщеджэм, 
адэр дунейм ехыжащ. Ар-
гуэру Хъадижэ и пхъур щIы-
гъуу Бахъсэн, и дэлъхухэм я 
деж, къигъэзэжащ. Зэкъуэ-
шитIым я шыпхъум щIапIэ 
къы хупачри, лъапсэ хура-
щIыхьащ. Зэдэлъхузэшыпхъу-
хэм я хадэхэр зэпылъти, шы-
гъуэгукIэ зэкIэлъыкIуэрт. А 
унэм лIэху щыпсэужащ Хъа-
дижэ. Ар сэман унэ кIыхьт, 
пырхъуэшхуэ иIэт, щхьэгъуб-
жэ щIагъым мэжджытжыгхэр 
кIэщIэтт. ПщIантIэр удзыпцIэ 
дахэт – Хъадижэ идакъым ар 
кърагъэжыкIыу. Бзылъхугъэм 
и пхъурылъху щIалэ цIыкIухэр 
абы и деж щIэх-щIэхыурэ 
кIуэ жырт, анэшхуэм и лъап-
сэм махуэхэр щагъэкIуэну 
яфIэфIт. Псом хуэмыдэжу 
Хъадижэ и псэм дэщIат и 
пхъу рылъху хъыджэбз цIы-
кIур. Элинэ гъэмахуэ псор 
щи гъа кIуэрт Бахъсэн. Анэш-
хуэм гъэ махуэ Iуэхухэр ди-
щIэрт. ЩIыIэ хъуа нэужь, 
Хъа дижэ езыр Налшык къа-
кIуэрти, и пхъум деж щыIэт, 
имыза къуэн щхьэкIэ. 

Элинэ анэшхуэм теухуа и 

гукъэкIыжхэм яхэтщ адыгэм 
я щэнхабзэ дахэм наIуэ дыдэу 
щыхьэт техъуэхэр, уеблэмэ 
тхы дэджхэр лъэмыIэсауэ. 
Апхуэдэ хъыбархэм ящыщщ 
мыри:

- Анэшхуэм и пщIантIэкум 
кхъужьеишхуэ итт. Гъатхэм, 
хадэр къэттIыну, хьэсэхэр 
зыхуей хуэдгъэзэну Бахъсэн 
дыкIуа нэужь, сыт щыгъуи 
къызжиIэрт: «НакIуэт, си 
пщащэ! Кхъужьейр дгъэщIэ-
рэ щIэнщ, жыг гуащэм зимы-
гъэгусэн щхьэкIэ»! Кхъужьей 
къудамэхэм лентI плъыжьхэр 
фIэдблэрт. Хадэр къызэрыу-
хъуреихьа бжыхьхэми лен-
тIхэр фIыдигъащIэрт, къап-
лъэм гу къылъатэн щхьэкIэ. 
«Ди тхьэу Тхьэшхуэ!», «Уащ-
хъуэ мыващхъуэ кIанэ!», 
«Алыхь дыщэ!» - мыхэр ди 
анэш хуэм жиIэрейуэ щытат. 
Iущагъ куэд къыджиIэрт, 
шып сэхэм, хъыбархэм дыщIи-
гъэдэIурт. ИгъащIэ лъандэрэ 
нэмэз ищIырти, сэри тхьэ-
лъэIухэр сигъащIэрт. Зэчыр 
жиIэрт дахэу. Иужьрей илъэс-
хэм нэмэз тIысыгъуэхэр къы-
техьэлъэ хъуа пэтми, Iэмал 
къигупсысат. НатIэ зыIумыт 
шэнт иIэти, абы нэмэзлыкъыр 
триубгъуэрт, езыр шэнт 
цIыкIум тетIысхьэрти, тхьэ 
елъэIурт. Си анэшхуэм сы-
щIыгъун сфIэфIт, си щхьэр и 
куэщIым ислъхьэрти, и кIэп-
хыным щIакхъуэмэ IэфI къы-
кIэрихым сепэмырт. И щIа-

кхъуэ IэфI цIыкIухэр нобэ 
къыз дэсым IэфIу ди Iум 
илъщ. 

ИкъукIэ цIыху гуапэт, ща-
бэт. Дэри дыхуигъасэрт гуа-
пагъэм: лейуэ зы тхьэмпэ 
цIыкIу жыгым къыпыпч зэ-
рымыхъунур жиIэрт. Игъа-
щIэм зэ къызэшхыдауэ щы-
тащ: ди гъунэгъум я пщIан-
тIэм дэлъ сагъызым сыхы-
хьэри зызутэжат, - жери игу 
къегъэкIыж Элинэ. 

Сыту куэд къыкIэлъыкIуэрэт 
ди анэшхуэм: къечэнджэщы-
ну, губампIэ къыхуаIуэтэну, я 
щэху къыжраIэну. Уеблэмэ, 
зи дэкIуэгъуэ пщащэхэр къа-
кIуэрти, я щауэхэм я гугъу 
къыхуащIырт. УнагъуиплIкIэ 
нэхъ пэмыжыжьэ гъунэгъу 
щI а лэр къыIухьэрти, къы д э-
уэршэрырт. Ауэ зэи пщIан-
тIэм къыдыхьэртэкъым. Шууэ 
къыIухьэрт ар си анэшхуэм 
дей, - игу къегъэкIыж Элинэ. 

Элинэ и дэлъху, сурэтыщI 
цIэрыIуэ Мэзло Эдуарди 
 ехъумэ и анэшхуэм къыщIэна 
зы хьэпшып. 

- Дахащэу зихуэпэну 
фIэфIт, и щыгъынхэр екIуу 
зэ фIилъхьэрт. Сэ зызохьэ 
анэш хуэм и IэкIэ ищIауэ щыта 
уагъэ кIапэ. Хэт езгъэлъа-
гъуми, апхуэдэ уагъэ зэры-
хъэкIэ игъащIэм ямылъэ-
гъуауэ жаIэ, - дыщегъэгъуазэ 
Эдуард. 

Берд Хъадижэ 1983 гъэм 
дунейм ехыжащ. Зэгуэр ар 
зылъэIэсауэ, ихъумауэ, езым 
ищIауэ щыта хьэпшыпхэр 
иджы и пхъурылъхухэм я 
псэм йохуэбылIэ. Эдуард 
 ихъумэ уагъэ щэкIыр, Хъа-
дижэ нэмэз щищIкIэ зытесу 
щыта шэнт цIыкIур, уеблэмэ 
1982 гъэм иужьу анэшхуэм 
 кърихьэлIэжауэ щыта гъавэм 
щыщ нартыху зытIущыр – уна-
гъуэм я дежкIэ щIэин лъапIэщ. 

Фэеплъым и къарур сыту 
ин, сытуи телъыджэ. Ахэр гу-
къэкIыж къудей мыхъуу, цIы-
хум къыдэгъуэгурыкIуэ зы ду-
нейщ. АтIэ фэеплъ хьэп-
шыпыр нобэми щыщ мэхъуф 
– ар зыхъумэр зригъэп лъэ-
кIыж къудейкъым, атIэ зэпы-
мыууэ нэгум щIэтщ. Апхуэдэщ 
XX лIэщIыгъуэм адыгэ щэнха-
бзэм жыджэру хэта адыгэлI-
хэм тхылъри. Хьэрып жып-
хъэр зи лъабжьэ а тхылъ 
цIыкIур Элинэ адыгэбзэкIэ 
къопсалъэ и анэшхуэм и 
макъ  щабэмкIэ. 

Зыгъэхьэзырар
ГУГЪУЭТ Заремэщ. 

кондиционер жыхуаIэм хуэдэ 
щIэтщ, зытхьэщIыпIэ-зы гъэ п с-
кIыпIэ хэтщ. Админист рацэм 
пыщIауэ псоми щIэдгъэуващ 
телефон - зыгуэр ухуэны-
къуэмэ, ухуей хъумэ, упса-
лъэу уи Iуэхур пхузэфIа-
гъэкIын хуэдэу. ХьэщIэщхэр 
щIымахуэм къагъэплъынущ. 
Унэм укъыщIэмыбэкъукI ипэ 
тIысыпIэ-зыплъыхьыпIэ щхь э-
хуэу иIэщ. Абдеж ущетIы-
сэхыу зуплъыхь, зыбгъэпсэху 
хъунущ. Унагъуэ пщIантIэ 
къэс IэрыщIу къагъэкIа удз 
итщ, шашлык гъэжьапIэ псо-
ми яIэщ. КIэщIу жыпIэмэ, 
мыбы къэкIуэну цIыхухэм 
гуныкъуэгъуэншэу зэрызед-
гъэгъэпсэхуным, сыт и лъэ-
ныкъуэкIи арэзы зэрыт щIы-
ным дыхэтынущ. 

- ПщIантIэм дэт машинэ 
бгъузэ цIыкIу къомыр сыт-
кIэ къызэрывгъэсэпэпы-
нур? 

- Ахэр электрокъарукIэ ла-
жьэ маши нэхэщ. НтIэ, ди 
пщIантIэр инщ, нетIи зэ ры-
жысIащи, гектариплIрэ ны-
къуэрэ мэхъу. ХьэщIэ къыт-
хуеб лагъэ хэр абыхэм идгъэ-
тIыс хьэурэ къыхах унэм тшэ-
нущ, я хьэпшып къомыр 
хьэ лъэу абы нэс ямыхьын па-
пщIэ. 

- Iэхьед, фи деж къеблэ-
гъэну унагъуэхэм я сабий-
хэр ящIыгъуу къакIуэми 
мыбы щызэшыну къыщIэ-
кIынкъым. 

- Къэбэрдей-Балъкъэрым 
иту сщIэркъым сэ апхуэдэ, 
мес, сабийхэм папщIэ къе-
жэхыпIэ Iуащхьэу щы тщIащ: 
хьэфэ шэрхъым тесу ежэхы-
нурэ батут жыхуаIэм щабэу 
хэхуэнущ. Абы хуабжьу ди-
хьэхынущ ныбжьыщIэ цIы-
кIухэр. КъимыдэкIэ, пщIан тIэ 
кIуэцIым дэтщ зыгъэпс-
кIыпIэ. Ар куукъым - метррэ 
сантиметр 35-рэщ зэрыхъур. 
Сабийми балигъми абы зы-
щагъэпскI хъунущ. Уеблэмэ 
бжьыхьэ-щIымахуэ зэман-
хэм абы ит псыр къэд-
гъэхуэбэнущ. 

- ЛэжьакIуэкIэ дауэ фы-
къызэгъэпэща? Мыпхуэдиз 
зи инагъ турист IуэхущIа-
пIэр зыхуей хуэбгъэзэн па-
пщIэ цIыху мащIэ ухуей…

- Ди деж щолажьэ цIыху 
60-м нэс. И нэхъыбэр ди 
къуа жэм щыщщ. Адрейхэр 
Налшык къыдош-дошэж. 
«Сы къэнэнущ» жызыIэхэм 
щхьэкIи унэ щхьэхуэ щыIэщ. 

- Iэхьед, фи пщIантIэм пэ-
мыжыжьэу мэжджыт 
щытщ. Абы адкIэIуэкIэ ди 
къэ ралым и дэнэ щIыпIи 
къикIыу цIыху куэд къыз-
дэкIуэ псы хущхъуэхэр къы-
щыIэщ. Фи деж зыгъэпсэху-
акIуэ къекIуэлIэнухэр абы-
хэм кIуэну хуеймэ пэву-
быдыну къыщIэкIынкъым.

- Абыи дегупсысащ. Пэду-
быдын дэнэ къэна, сэбэп да-

хуэхъунущ. Ди пщIантIэм 
бжэ цIыкIу щхьэхуэу хэлъы-
нущ. АбыкIэ дэкIыурэ дин 
зыIыгъхэм мэжджытым кIуэ-
ну Iэмал ягъуэтынущ, псы 
 хущхъуэхэм ухуэзышэ лъа-
гъуи тщIащ. 

- Фи IуэхущIапIэр къы зэ-
рызэIуфхрэ махуэ бжы-
гъэщ дэкIар. ДяпэкIи нэхъ-
ри зевгъэужьыну, фы зы-
хунэмысу къэна тIэкIухэри 
и кIэм нэвгъэсыжыну фы-
зэримурадыр ди фIэщ 
мэхъу. 

- Абы шэч хэлъкъым. Ды-
зыхущIэкъу псом я щхьэфэ 
сиIэбэнкъым, ахэр зэфIэкIрэ 
фыкъеблагъэмэ, фи нэкIэ 
флъагъунщ, ауэ мы зэман 
гъунэгъухэм ди мурадщ щIы-
бым киногъэлъэгъуапIэ ин 
щыдгъэувыну, апхуэдэу са-
бийхэм папщIэ зоопарк цIы-
кIу пщIантIэм дэдгъэувэну. 
Абы идгъэтIысхьэнущ уб-
гъэдыхьэу IэкIэ бгъашхэ хъу 
псэущхьэ къаугъэншэхэр: 
щыхь цIыкIу, бжэн, тхьэ-
кIумэкIыхь хуэдэхэр.

- Тхьэм къывигъэхъулIэ. 
Ди къэралми, хамэ щIына-
лъэхэми цIыху зыгъэпсэхуа-
кIуэр уэру, Iуву здекIуэлIэн 
щIыпIэ фи IуэхущIапIэр 
хъу ну дыф хуохъуапсэ. 

- Алыхьыр арэзы къыпху-
хъу. 

«ИдарейкIэ» еджэу Аушы-
джэр къуажапщэм къы-
щызэIуаха, щхъуантIагъэр 
зэбэкI, мывэ абрагъуэ къра-
шэлIахэм ягъэдахэ, зи 
пщIантIэм хьэщIэщ унэхэр 
куэду дэт зыгъэпсэхупIэ-нэ-
гузегъэужьыпIэр зэрыте-
лъыджэр уи нэкIэ умылъэ-
гъуауэ уи фIэщ мыхъуным 
хуэдизщ. Шэч хэмылъу, щыт-
хъу ин къалэжь зэгуэрым 
куэн шыбыжь идзыпIэу щыта 
щIыпIэм апхуэдэ ухуэныгъэ 
щезыгъэкIуэкIыну жэрдэм 
зыщIахэм. ФIыуэ сыщыгъуа-
зэщ - «Идарейр» езыгъэщIа-
хэм я мурадыр а IуэхущIа-
пIэм и фIыгъэкIэ ахъшэшхуэ 
зэдгъэпэщынщ, къулей дри-
хъунщ жаIэу аракъым, атIэ, я 
унагъуэхэр зэрапIыжын, яри-
къун мылъку къыщIахыным 
къыдэкIуэу, псом япэу жы-
лэм, республикэм, къэра-
лым я сэбэп ирагъэкIын хьи-
сэпкIэщ. «Дэ дызыхуей ды-
хуэзэмэ, адрейхэм я щхьэ 
зэрыхьщ» жызыIэхэм хуэдэ-
къым ахэр. Я мылъкум щыщ 
къыхахрэ цIыхум, къуажэм, 
щыпсэу хэкум зыщIагъа-
къуэу къогъуэгурыкIуэхэр. 
Фе гупсысыт: IуэхущIапIэр 
езы гъэщIахэм цIыху 60-м Iэ-
натIэ иратащ. Абыхэм я нэ-
хъыбэм унагъуэ яIэщ. А 
щIыкIэм тету IэнатIэншэхэр 
лэжьапIэкIэ къызэгъэп э щы-
ным теухуауэ щыIэ къэрал 
унафэр гъэзэ щIэным хо-
лIыфIыхь. Афэ рым!

САУТ СулътIан.

«Ростов-2» (Дон Iус Рос-
тов) - «Спартак-Налшык» 
(Налшык) - 1:1 (1:0). Дон 
Iус Ростов. Понедельник В. 
и цIэр зезыхьэ «Олимп» 
стадион. Мэкъуауэгъуэм и 
13-м. ЦIыху 282-рэ еплъащ. 

Судьяр Клюев (Воро-
неж).

«Ростов-2»: Мокроусов, 
Чам садинов, Колючкин, 
Жуков (Шерматов, 8I), Шу-
бин, Суанов (Рассадин, 63), 
Кокотун, Амосов (Вакулич, 
63), Бондарь, Каспарян 
(Шанталий, 74), Грозовский 
(Мадрахимов, 46).

« С п а р т а к - Н а л ш ы к » : 
 Къу мыкъу, Гирзишев, КIэ-
дыкIуей, Балъкъыз, Пириев, 
Селяев (Лысенкэ, 46), Пе-
къу, ХьэцIыкIу, Хьэшыр, Iэп-
щацэ (Сарбашев, 58), ЛIуп 
(Иб рагимов, 58).

Топхэр дагъэкIащ: Каспа-
рян, 38 (1:0). Ибрагимовым, 
59 (1:1).

Дагъуэ къыхуащIащ: Ам о-
 совымрэ Чамсадиновым рэ.

ДжэгугъуиплI хъуауэ те-
мы кIуэф «Спартак-Нал-
шыкыр» Урысей Федерацэм 
футболымкIэ и етIуанэ ли-
гэм и «Б» дивизионым и Япэ 
гупым щекIуэкI зэхьэзэхуэм 
и турнир таблицэм алъан-
дэрэ хэпщIыкIыу къыще-
кIуэтэхат. Пашэхэм къа-
хэкIри, курыт зэфIэкI зиIэ-
хэм ар иджы яхэхуат. Абы 
щы гъуэми, щэбэт кIуам 
хьэрхуэрэгъу къахуэхъуа 
«Рос тов-2»-м иужь лъэхъэ-
нэм икъукIэ зричат икIи, 
зэкIэ лъхьэужьу зэIущIип-
лIым  къащыпэщIэтахэр ха-
гъэ щIауэ, бжьыпэр зыIы-
гъым кIэлъеIэрт. АрщхьэкIэ 
ущIэ шынэнрэ узытегузэ вы-
хьын рэ Iуэхум хэлътэкъым. 
На Iуэу ар ди нэгу щIа-
гъэкIащ налшыкдэсхэм.

Пэжщ, джэгум и япэ 
Iыхьэр «Ростов-2»-м и теп-
щэныгъэкIэ екIуэкIащ. Абы 
и футболистхэр хущIэкъурт 
я иужьрей ехъулIэныгъэхэм 
къыпащэну. 38-нэ дакъи-
къэм я гъуащхьауэ Каспа-
рян Владимир бжыгъэр 
къы зэIуихыу япэ щригъэща-
ми, я насыпыр аргуэру къи-
кIыну фэ тетт.

Джэгум и IыхьитIым я 
зэхуакум зэрызагъэпсэхуа 
зэман кIэщIыр ди щIалэхэм 
яхурикъуащ, къапэщIэтхэр 
уазыщышынхэм зэрахуэ-
мыдэр зыхащIэну. «Спар-
так-Налшыкыр» къихьэжащ 

жыджэррэ и лъэр жану. 
Иджы зэIущIэм тепщэны-
гъэр щызыIыгъыр Къэбэр-
дей-Балъкъэрым икIахэрат. 
Ахэр псынщIэт, IэкIуэлъа-
кIуэт, арщхьэкIэ я хьэрхуэ-
рэгъухэм топ худагъэкIыным 
сыт щыгъуи зы мащIэ дыдэ 
хуэчэмт. Ар иригъэкъужащ 
Ибрагимов Магомед. Абы и 
къихьэри и топ дэгъэкIынри 
зы ищIащ. 

Джэгугъуэ зэманым щы-
щу иджыри сыхьэт ныкъуэм 
щигъу щыIэжт. Налшыкдэс-
хэр ерыщу хущIэкъуащ, аб-
дежым къыщызэтемыувы-
Iэу, текIуэныгъэр зыIэрагъэ-
хьэну. Мызэ-мытIэуи абы 
пэ гъунэгъу хъуат, ауэ а пщы-
хьэщхьэм зы очкомкIи арэ-
зы хъун хуей хъуащ.

Щэбэт кIуам екIуэкIа зэIу-
щIэхэм къыщрагъэкIуэтар 
етIуа нэ увыпIэр зыIыгъа 
«Ростов-2»-м и закъуэкъым. 
И стадионым щыджэгужу 
къыхагъэщIащ зэхьэзэхуэм 
бжьыпэр щызыIыгъ Донецк 
и «Шахтёр»-р. Мейкъуапэ и 
«Дружба»-м и гъуащхьауэ 
Делэкъу Аскэр дигъэкIа то-
пым и фIыгъэкIэ Адыгейм и 
футболистхэм текIуэныгъэр 
яхьащ икIи пашэхэм япэ-
гъунэгъу хъуащ. 

Дагъэгуфащ Черкесск я 
щIалэхэми. Песчанокопскэ 

къутырым щыIэу «Нартым» 
хэгъэрейхэр хигъэщIащ. 
Хьэ лэмэтращи, блэкIа джэ-
гугъуэ пщыкIутIым «Чайка-
М»-м къихьыфар зы очко 
закъуэщ, ари къызыIэщIи-
гъэкIауэ щытар «Спартак-
Налшыкырщ».

Урысей Федерацэм фут-
болымкIэ и етIуанэ лигэм и 
«Б» дивизионым и Япэ 
гупым щекIуэкI зэхьэзэхуэм 
и зи чэзу джэгугъуэм къри-
кIуа бжыгъэхэм адэкIэ щы-
гъуазэ фыхуэтщIынщ. Мис 
ахэр: «Шахтёр» (Донецк) – 
«Дружба» (Мейкъуапэ) - 
0:1, «Заря» (Луганск) - «Ан-
гушт» (Нэзрэн) – 1:0, «Ру-
бин» (Ялтэ) – «Динамо-2» 
(Мэхъэчкъалэ) – 0:0, ПСК 
(Первореченскэ) – «Астра-
хань» (Астрахань) – 1:4, 
«Чай ка-М» (Песчанокопскэ) 
– «Нарт» (Черкесск) - 1:2, 
«Севастополь» (Севасто-
поль) – «Победа» (Хаса-
вюрт) - 2:1, «Кызылташ» 
(Бахъ чисарай) - «Нефтян-
ик» (Избербаш) – 1:2. 

«Спартак-Налшыкым» 
къы кIэлъыкIуэ джэгугъуэр и 
стадионым щригъэкIуэкIы-
нущ. Мэкъуауэгъуэм и 20-м 
ди щIалэхэм кърагъэблэ-
гъэнущ Луганск и «Заря»-р. 

ХЬЭТАУ Ислъам.


